
 قرآني مرغلري

ِ  دۡعُ ٱ﴿ ِ  ۡ�َسَنةَِ� ٱ لمَۡوعِۡظَةِ ٱوَ  ۡ�كِۡمَةِ ٱإَِ�ٰ سَبيِلِ رَّ�كَِ ب ِ�َ  لَِّ� ٱوََ�دِٰلهُۡم ب
عۡلَمُ بمَِن ضَلَّ عَن سَبيِلهِِ 

َ
حۡسَنُۚ إنَِّ رَ�َّكَ هُوَ أ

َ
ِ  ۦأ عۡلمَُ ب

َ
 ﴾١٢٥ لمُۡهۡتَدِينَ ٱوَهُوَ أ

 .]١٢٥[النحل: 
خلکو ته د خپل پروردګار (سپېڅلي دين او سمي) لاري ته په «ړه: ژبا

حکمت او غوره نصيحت (په داسي مناسب اسلوب سره چي د هر يوه 
وي) بلنه ورکړه (چي حق او د خير ښېګڼي چارو ته  سره وړ او مناسب

وهڅيږي او د شر له چارو څخه يې کرکه وسي)، او (که خبره تر بحث 
مباحثې ورسيږي، نو) د هغو سره بحث هم (د بحث او مباحثې) په ډېرو 
ښو لارو (په منطق او نرمښت سره) وکړه. (دا د خداى لاري ته د خلکو د 

ره دغه لار تعقيب کړه او بيا يې ستا خپل رب دعوت لار ده، نو د هغو س
ته پرېږده، ځکه چي پر تا باندي له رسوني پرته بل مسؤوليت نسته او د 
دوى هدايت يوازي پر لوى څښتن دى). يقين دى چي ستا رب هغه کسان 
هم ډېر ښه پېژني چي د هغه له لاري څخه اوښتي دي، او په هغو هم ښه 

 .»ديخبر دى چي پر سمه لار روان 





 

 
 
 

 ډالۍ:
 هر هغه پوه او رشتيني داعي ته يې په اسلامي مينه سره ډالۍ کوم،
 چي خپل ځان او ژوند يې دې سپېڅلي دندي ته وقف کړى وي.

 )همت لور(ډېوه 
 





 

 

íنکی خبرæژباړ Ï 

والمجاهد في سبيله من أفضل  ،الداعي إليه أحسن الناس قولاً الحمد الله جعل 

الناس عملاً، والصلاة والسلام على أعظم من دعا باللسان، وأشجع من جاهد 

 :أما بعد ،بالسنان، سيدنا ونبينا محمد وعلى آله وصحبه والتابعين لهم بإحسان

څرګنده خبره ده چي دعوت الى ال�ه ډېره ستره او مهمـه دنـده ده، 

ــل  همدغــه دعــوت دى چــي د خلکــو د لارښــووني او ســعادت لا م

ګرځي. د دې اهميت او سترتوب له دې څخـه څرګنـديږي چـي دا د 

ج ټولو پيغمبرانو، په هغو کي دخاتم الانبياء حضرت محمد مصطفى

سپېڅلې دنده وه او بيا هم دغه دنـده د هغـه د لاري لارويـانو تـر نـن 

اشاء ال�ه پوري به يې بيا هم پـر مـخ مهاله پر مخ بېولې ده او تر الى م

 بيايي. 

البته په دې کي هم شک نسته چي په اوسمهال کي اسلامي دعوت 

او تبليغ ته تر پخوا ډېره اړتيا ده. په دې هکله اوږدو خبرو ته حاجـت 

نسته.خو له بده مرغـه پـه اوسـمهال کـي د مسـلمانانو لخـوا، پـه تېـره 

ګه چي ښايي هغسي پـر مـخ نـه زموږ افغانانو لخوا دغه دنده لکه څن

او که ځينو د دغي ډېري مهمي اسلامي فريضې تـر سـره  بيول کيږي.

کولو ته ملا هم تړلې ده، خو له ځينو څخه يې د دې دندي د اصـولو 

او آدابو په هکله د بشپړو معلوماتو د نه درلودلو له املـه زيـاتي جـدي 

تـه منسـوب تېروتني کيږي، مثلا� ځيني دعوت کـوونکي يـا دې چـارو 

کسان د دعوت او تبليـغ پـه اړه د جهـل لـه املـه، ځينـي لـه اسـلام او 

دعوت څخه د ناسم فهم له امله، ځيني له دې مقدس ديانت څخـه د 

ناسم تعبير له امله او ځيني هـم د دعـوت پـه چـاره کـي لـه شـدت او 

سخت دريځ څخه د کار اخيسـتلو لـه املـه، د دې سـپېڅلي او ډېـري 

دي حـق لکـه څنګـه چـي ښـايي هغسـي نـه دى ادا مهمي او اړيني دنـ

کړى، بلکي ان د ګټي پر ځاى يې کلـه کلـه تـاوان هـم رسـولى دى. د 

دې لامل دادى چي دغسي زيات دعوت کوونکي اصـلا� د دعـوت لـه 

اصولو او آدابو څخه ناخبره دي. د دې سـتونزي د اوارۍ يـوازنۍ لار 

ى د دعـوت داده چي ټول مسـلمان دعـوت کـوونکي او مبلغـين لـومړ

اصول، آداب او سمي او اغېزناکي لاري چـاري زده کـړي او بـل هـم 

خپل ځانونه په اسلامي علومو او ديني احکامو ښه سمبال کړي، او تر 

 څنګ يې د مهال په نبض او غوښتنه هم پوه سي. 

له نېکه مرغه يو وخت زه د ښوونځي په لسم ټولګي کي وم چـي د 

پـه نامـه کتـاب » مي اصـول وآدابتعليم وتعلم اور دعوت کـي اسـلا«

چي دكراچي د بيت العلم د جامعې يوه پياوړي استاد مولانـا نصـيب 

الرحمن علوي ليکلـى دى، زمـا پـلار ماتـه راوړ او ماتـه يـې د هغـه د 

مطالعې لارښوونه وکړه، کله چي ما هغـه ولوسـت، نـو څنګـه چـي د 



 ٣  خبري یونکړژبا د

دابو په بـاب زده کړي او ښووني او اسلامي تبليغ او بلني د اصولو او آ

ډېر ګټور او پـه عـين حـال کـي لنـډ کتـاب راتـه څرګنـد سـو، نـو مـي 

زده کـړي «وژباړى او بيا مي د هغه لومړۍ برخه د بېل کتاب په بڼـه د 

په نامه خپور کړ او د هغه دوهمـه برخـه مـي چـي د » او ښووني آداب

ــب کــړه، خــو  ــه ترتي ــه بڼ ــاب پ ــل کت ــه اړه وه، د بې ــغ پ دعــوت او تبلي

چاپ په ګېڼه سمبال نه سوه. اوس چي ماته په کابل کي د سمدستي د 

سلام د لـوړو زده کـړو د پوهنتـون د شـرعياتو د پـوهنځي د اسـلامي 

تعليماتو په څانګه کي د تحصيل وياړ راپه برخه سوى دى، او موږ ته 

پـه نامـه مضـمون هـم » اصول دعوت«د نورو مضمونونو تر څنګ د 

رزښـت او اړتيـا نـوره هـم راتـه تدريسيږي، نو د دې سپېڅلي دنـدي ا

څرګنده سـوه او هغـه هـم د وخـت او مهـال د غوښـتنو سـره سـم پـه 

 اصولي او زښته زياته غوره او احسنه طريقه. 

ځکه نو ما وپتېيل چي زما په ګران هيواد کـي د دعـوت د قـافلې د 

درنو لارويانو سره د لاري د توښې او مرستي لپاره دغـه کتـاب خپـور 

غه کتاب زموږ پـر ويـاړلو مسـلمانو داعيـانو سـربېره د کړم. هيله ده د

عامو مسلمانانو او د هيواد د پوهنتونونو او نـورو مدرسـو او فرهنګـي 

موسسو، په تېره د شرعياتو او اسلامي علومو د محصـلينو د مطـالعې 

 لپاره يو مرستندوى کتاب سي.

بايد يادونه وکړم چي څنګه چي پـه لسـم ټـولکي کـي زمـا ادبيـات 

ه قوي نه وه، يعنى د کتاب په ژبـاړلو کـي ځـاى ځـاى تېروتنـي را دون

څخه سوي وې او اوس مـي هـم پـه زده کـړو د بوختيـا لـه املـه دونـه 

وخت نه درلود چي کتاب له سـره تصـحيح کـړم، نـو زمـا ګـران پـلار 

چـي د ډېـرو کتـابونو او مقـالو ليکـوال او » همـت«استاد عبـدالمالک 

د لـه مخـي چـي د اسـلام او د هغـه د ژباړن دى، د هغي ميني او تعهـ

ننګي او خپرېدو سره يې لري، دغه کتاب تصحيح کـړ. زه دعـا ورتـه 

کوم چي څښتن تعالى دې څـو شـپې زمـوږ لـه سـره نـه اخلـي، او پـه 

دواړو نړيو کي دې سر لوړى ولري. دغه راز دي خداى تعـالى زمـا دا 

خپـل  کوچنى زيار په خپل سـتر دربـار کـي قبـول کـړي او ماتـه دي د

 سپېڅلي دين د خدمت زيات توفيق راپه برخه کړي، آمين.
د اسلام او مسلمانانو خدمتګاره 

 )همت لور(ډېوه 

 همت ټاټوبى، کابل

 بجې ٥:٢٠د ماښام 

 ل.٨/١٣٨٩/ ٤



 

 

 Ï æÇ Êعو ÏښتÒÑÇ تبلیغ 

سرليک كـوم نـوى سـرليک نـه دى، بلکـي لـوى د دعوت او تبليغ 
انسانانو تـه رالېږلـي دي د هغـو  †چي هرڅونه پيغمبران أڅښتن

ټولو موخه همدغه بلنه او تبليغ وو. ترکومه مهاله چـي پـه نـړۍ كـي د 
دا كـار هغـو تـه سـپارلى  أد راتلو لړۍ روانه وه، خـداى †انبياوو

النبـين پـه توګـه  د خـاتم ج وو. بيا دې نړۍ ته زمـوږ ويـاړلي پيغمبـر
تشريف راوړ او د خپل نبوت په درويشت كلن دور کي يې دا كـار پـه 

 بشپړه توګه ترسره كړ. 
تـر رخصـتېدو وروسـته دا كـار  ج له دې نړۍ څخه د هغـه مبـارک

د امتي توب له برکتـه سـپارلى سـوى  ج مسلمان امت ته د رسول ال�ه
ه ښـه توګـه سـرته دى. صحابۀ كرامو او ديني عالمانو دغه دنده په ډېر

ورسول. خو څنګه چي وروسته په مسـلمانانو كـي كمـزوري رامنځتـه 
سوه، نو د مسلمانانو له ژوندانه څخه دا كار كرار كرار مخ پر له منځه 
تلو سو. كه څه هم الحمد لله په هر دور كي يـوې ډلـي دغـه دنـده پـر 

يـغ مخ بېول، خو د مسلمانانو د شـمېر پـه پرتلـه د دغـو بلونکـو او تبل
کوونکو شمېر لږ وو. په دې ډول د مسلمانانو پـه ټـولنيز ژونـد كـي د 
ــر  ــارو پ ــول او كف ــزوري س ــوى كم ــه هغ ــه امل ــت ل ــار د کمښ دې ك
مسلمانانو باندي داسي ولکه او غلبه تر لاسه كړه چـي لـه دوى څخـه 
يې خپل هويت او پېژندګلوي هـم هېـره كـړه او اوس دادى داسـي يـو 

ر يې يـوازي پـه نامـه مسـلمانان پاتـه حالت رامنځته سوى دى چي ډې

ســوي دي. دا خبــري شــيخ الحــديث حضــرت مولانــا محمــد زكريــا 
 په ښه وضاحت سره په دې ډول ليکلي دي: /كاندهلوي

نن ورځ د دين كمـزوري دونـه مـخ پـر ډېرېـدو ده، چـي پـر هغـه «
بانــدي د كفــارو لــه لــوري دونــه بريدونــه، نــه کيــږي لکــه پــه خپلــه د 

چي کيږي. اوس نه داچي عام مسـلمانان پـه فرايضـو مسلمانانو لخوا 
او واجباتو عمل نه کوي، بلکي پر دې چارو عمـل کـول لـه خاصـو او 
اخـص الخواصـو مسـلمانانو څخـه هـم مـخ پـر پاتـه کېــدو روان دى. 
لمونځ او روژه پرېښوول خو لا څه کوې، نن ورځ په لکونو انسانان په 

 دا چي دوى هغه كفر او ښکاره په كفر او شرك بوخت دي. بده يې لا
شرك هم نه ګڼي. دا چي د محرماتو او فسق او فساد خپرېدل په څونه 
ــه  ــي، بلکــي د هغ ــې پرواي ــن ســره ب ــد ډول روان دي؟! او د دي څرګن
سپکاوى او ملنډي په وهل څونه عاميږي؟! دا هرچـا تـه څرګنـد دي. 
دغه لامل دى چي د خاصـو، بلکـي د عـامو علمـاوو لـه خلکـو څخـه 

والى او کرکه زياتيږي. د دې ناوړه حالـت څرګنـده اغېـزه داده ګوښه 
چي له دين او ديني چارو څخه پرديتوب ورځ تر بلي زيـاتيږي. عـوام 
خپل ځانونه په دې معذور ګڼي چي داسي څـوک نسـته چـي دوى تـه 
ديني لارښووني وکړي. او عالمان بيا په دې خپل ځانونه معذور ګڼي 

په وړاندي  أنسته. خو د لوى څښتن چي د دوى د خبرو اورېدونکي
به د عوامو دا عذر پر ځاى نه وي چي ووايي چا د دين پـه هکلـه څـه 
نه وه راته ويلي. ځکه چي د ديني امـورو پـه هکلـه معلومـات ترلاسـه 
کول او د هغو په هکله څېړنه د هر وګـړي لپـاره فـرض بالـه سـي. لـه 

و وړ نـه دى. قانون څخه د بې خبرى عذر په هيڅ حکومت كي د منلـ
په وړانـدي بـه دا پـوچ عـذر څنګـه د  أنو د احکم الحاکمين خداى



 ٧  تښارز تبليغ او عوت د د

سـو. دغـه راز دا جـواب د » عذر بد تر از گنـاه«منلو وړ وي؟! دا خو 
علماوو لپاره هم مناسب نه دى چي ووايي زموږ د خبرو اورېـدونكي 

 نه وه. 
د كومو اولنو (اسلافو) د نيابت او ځـاى ناسـتي تـوب دعـوه چـي 

ښاغلي کوئ، نو آيا هغو د تبليغ لپاره څه شي نه وه چي ويې نه تاسي 
زغمل؟ آيا د ډبرو وارونه، نه دي پر سوي؟ ښکنځل او بـد رد يـې نـه 
ــه وې  ــې پرځــانونو ن ــه او ســتونزي ي ــدلي؟ ډول ډول کړاوون دي اورې
ګاللي؟ خو د دې ټولو سره سره يې خپلي تبليغي دندي پر مخ بېـولې 

يــې تــر خلکــو رســاوه. د هــر ډول ســختو او د اســلام ســپېڅلى ديــن 
مزاحمتونو باوجود يې په ډېري مهربانۍ او لـورېيني سـره اسـلام او د 

 ».اسلام احکام خپاره کړي دي
 وړاندي ليکلي:  /حضرت مولانا محمد زكريا

په عامه توګه مسلمانان د تبليغ چـاري د علمـاوو د غـاړي فـرض «
او پـه دې ګومـان دي  ګڼي، يعنى دعوت او تبليغ د علماوو کـار ګڼـي

چي تل بايد عالمان تبليغ وكړي. په داسي حال كي چي دا خبره سمه 
نه ده. د هر چا په مخکي چي كوم ناوړه او منكر كار تر سره كيـږي او 
هغه يې د مخنيوي وس ولري يا د هغه د مخنيوي اسباب پيدا كولاى 
سي، نو په دې صورت كي پر هغـه واجـب ده چـي د هغـه نـاوړه کـار 
مخه ونيسي. او كه فرضاً دا د عالمانو كار وبلل سي، نو که عالمان د 
سستۍ يا کومي مجبورۍ له امله د دې چاري حق پوره نه ادا کوي يـا 
يې نه سي ادا کولاى، نو پر هر وګـړي بانـدي لازمـه ده چـي دا كـار د 

 ».ځان فرض وګڼي

سـره  په قرآن كريم او نبوي احاديثو كي چي په څونه پام او اهتمام
د تبليغ او امر بالمعروف او نهى عن المنكر په هکله ارشادات فرمايل 
سوي دي، هغـه د هغـو آيتونـو او احـاديثو څخـه څرګنـديږي چـي پـه 
راتلونكو پاڼو كي به راسي. په دغسي حالت كي، يوازي د عالمانو پـر 
غاړه د دې کار په اچولو سره يا د هغـو د كمـزورۍ پـه وړانـدي کولـو 

له مسؤوليته نـه سـي ژغـورل کېـدلاى. لـه دې املـه پـه  سره، هيڅوک
عاجزي او درناوي سره هيله کوو چي هر مسلمان په دې نازک وخت 
كي په اسلامي بلنه او تبليغ كي څه نا څـه برخـه واخلـي او هـر څونـه 
 وخت چي د دين په تبليغ او ساتنه كي تېرولاى سي بايد تېر يې كړي.

د تبليـغ كولـو لپـاره يـا د امـر  په دې باندي هم بايـد پـوه سـئ چـي
بالمعروف او نهى عن المنكر لپاره لوى يا بشپړ عـالم كېـدل اړيـن نـه 
بلل کيږي، بلکي هر څوک چي په كومـه مسـئله بانـدي پـوهيږي هغـه 
بايد تر نورو پوري ورسوي او كله چي د ده په مخ کي كوم ناجايز كار 

ون ورکولـو بانـدي تر سره كيږي او دى د هغه كار پر منع کولـو او بـدل
 قادر وي، نو د هغه كار مخنيوى پر ده باندي واجب دى.

دي موږ ټولو ته پر دې چارو باندي د عمل كولـو توفيـق  أخداى
 راكړي، آمين.

ــام واړووچــي  ــه پ ــو او احــاديثو ت ــو آيتون ــو ځــل هغ راځــئ اوس ي
په هغو کي د  ج او د هغه استازي حضرت محمد مصطفى أخداى

 بيان كړي دي. دعوت اوتبليغ ارزښت
 فرمايلي دي: ألوى څښتن -1

ِ  دۡعُ ٱ﴿ ِ  ۡ�َسَنةَِ� ٱ لمَۡوعِۡظَةِ ٱوَ  ۡ�كِۡمَةِ ٱإَِ�ٰ سَبيِلِ رَّ�كَِ ب ِ�َ  لَِّ� ٱوََ�دِٰلهُۡم ب
حۡسَنُۚ 

َ
 .]١٢٥[النحل: ﴾أ



 ٩  تښارز تبليغ او عوت د د

اى محمده! خلک د خپل رب لاري ته (يعني د اسلام سپېڅلي «ژباړه: 
خبرو) او نېکو او غورو دين ته) په حکمت (په پر ځاى او ښکلو 

نصيحتونو سره وبوله او (که د مجادلې اړتيا وي)، نو د هغو سره په داسي 
 . »ډول خبري او مباحثه وكړه چي ډېره غوره وي

په پورتني آيت كي چي د كـوم كـار كولـو حکـم وركـړه سـوى دى، 
 د دين لوري ته د بلني او دعوت په باب دي. أهغه د خداى

 مايلي دي:فر أبل ځاى لوى څښتن -2

هَا﴿ ُّ�
َ
� ِينَ ٱ َ�ٰٓ هۡليُِ�مۡ ناَرٗ� وَقوُدُهَا  �َّ

َ
نفُسَُ�مۡ وَأ

َ
ْ أ ْ قُوٓا  �َّاسُ ٱءَامَنُوا

 .]٦[التحريم: ﴾ۡ�جَِارَةُ ٱوَ 
اى مومنانو! خپل ځانونه او خپل اولادونه او كورنۍ د دوږخ له «ژباړه: 

 .»هغه اور څخه وژغورئ چي د سون مواد يې انسانان او ډبري دي
(خپل ځان له اور څخه ژغورل پخپله اطاعـت كـول دي، او خپلـه 
كورنۍ له اور څخه ژغورل، هغو ته د خـداى احکـام ورزده كـول دي 
او هغوى پر هغو باندي د عمل كولو په هکله د امکان په کچه پـه ژبـه 

 يا په لاس پوهول دى). 
له دې څخه دا څرګنـديږي چـي خپلـي كـورنۍ تـه تبليـغ كـول او د 

 و څخه د هغو ژغورل فرض دي.ګناهون
 ارشاد دى: أيو بل ځاى د لوى څښتن -3

 .]٥٥[الذاريات:  ﴾٥٥ لمُۡؤۡمِنِ�َ ٱتنَفَعُ  ّ�كِۡرَىٰ ٱوَذَكّرِۡ فإَنَِّ ﴿
او البته نصيحت كوه (هغوى پوهوه)، ځکه چي نصيحت (او «ژباړه: 

 . »پوهه) مومنانو ته ګټه رسوي
(په تفسير الميسر کي د دغه آيت په تفسير کي داسي وايي: يعنـي 
اى پيغمبره! له کفارو څخه د مخ اړوني او اعـراض، او د دوى نـاوړو 



 او آدابد دعوت اصول     ١٠

کړنو ته د پام نه کولو سره سره، بيا هم دعوت الى ال�ه ته دوام ورکړه 
او نصيحت ورته وکړه، ځکه چي له پند او نصـيحت څخـه د مومنـو 

ه اخلي او په هغه کي منکرانو ته دلايل وړاندي کول زړونو خاوندان ګټ
 او ښوول دي. ژباړنه). 

مفسرينو ليکلي دي چي د پورتني آيت موخه داده چي د قرآن پـاك 
ــاره خــو د  ــانو لپ ــو ســره نصــيحت وکــړئ. د مومن ــه اورول د آيتونــو پ
نصيحت ګټه ښکاره خبره ده، كفارو ته هم ګټـه رسـوي. ځکـه کېـداى 

شاء ال�ه د نصيحت له امله د مومنانو سـره يـو  سي چي هغوى هم ان
 ځاى سي.

 فرمايلي دي: أيو بل ځاى لوى څښتن -4

مُرۡ ﴿
ۡ
ِ  وَأ هۡلَكَ ب

َ
لَوٰةِ ٱأ ۖ َ� �َۡ�  صۡطَِ�ۡ ٱوَ  لصَّ ۡنُ نرَۡزقُكَُۗ  َٔ عَليَۡهَا َّ� ۖ لُكَ رزِۡقٗا

 .]١٣٢[طه:  ﴾١٣٢للِتَّقۡوَىٰ  لَۡ�قٰبَِةُ ٱوَ 
ندو کسانو يا ګردو مسلمانانو) ته د خپلي كورنۍ (خپلو اړو«ژباړه: 

لمانځه توصيه (او امر) وكړه او په خپله هم د هغه پابنده اوسه. (يعني 
دغه چاري د زياتي پاملرني وړ دي).موږ له تاسي (او له نورو) څخه كومه 
روزي (شته يا معاش) نه غواړو (چي د اړينو طاعتونو مانع سي)، بلکي 

دركوو او عاقبت (ښه برخليک په دنيا او  روزي خو موږ تا (او نورو) ته
 . »آخرت کي د پرهېزګارانو او) پرهېزګارۍ دى

دغه لامل دى چي په بېلو بېلو روايتونو كي راغلي دي چي كلـه بـه 
د يو چا د تنګلاسۍ د ليري کولو په هکله فکر جن سو،  ج رسول ال�ه

نو هغه ته به يې پر لمانځه د پابندۍ په هکله ټينګار كـاوه. او پـورتنى 
آيت به يې تلاوت کاوه او دې ته به يې اشاره كول چي ګواكي د رزق 

 د ډېروالي وعده د لمانځه پركولو او پابندۍباندي موقوفه ده. 

 رمايلي دي:ف أيو بل ځاى لوى څښتن -5

ةٞ يدَۡعُونَ إَِ�  وَۡ�َُ�ن﴿ مَّ
ُ
ِ  ۡ�َۡ�ِ ٱمِّنُ�مۡ أ مُرُونَ ب

ۡ
وََ�نۡهَوۡنَ  لمَۡعۡرُوفِ ٱوََ�أ

� ٱعَنِ  وَْ�ٰٓ�كَِ هُمُ  لمُۡنكَرِ
ُ
 .]١٠٤[آل عمران:  ﴾١٠٤ لمُۡفۡلحُِونَ ٱوَأ

(اى مسلمانانو!) په تاسي كي بايد څه خلك هرومرو داسـي وي «ژباړه: 
ي ته بلنه وكړي، په ښو امـر وكـړي او لـه بـدو منـع وكـړي. چي د نېکۍ لور

 . »كوم خلك چي دا كار وكړي هغوى به بريالي سي
د يوه ډېر مهـم مضـمون  أپه پورتني آيت شريف كي لوى څښتن

حکم فرمايلى دى، او هغـه دا چـي پـه امـت كـي بايـد يـوه داسـي ډلـه 
ځانګړې وي چي خلك د اسلام لوري ته وبولي او خپله هم پـر سـمه 
لار روان او ټينګ واوسي او نورو ته هم دسمي لاري دښـوولو هڅـي 

 وكړي. 
نهـى  معنا دا چي عامو مسلمانانو ته تبليغ، يعني امر بـالمعروف او

 المنكر فرض كفايي دى.
نورو ته حتى الوسع امر بـالمعروف او نهـى عـن المنكـر اړيـن  -6

دى. كه نه نو د ګناهونو دخپرېدو له امله چي كوم عذاب، وبال 
يا مصيبت او داسي نور راځي هغه يوازي پر ګناه كارانو باندي 

پـه دې هکلـه لـوى  نه نازليږي، بلکي پر ټولو بانـدي نـازليږي.
 مايلي دي:فر أڅښتن

ْ ٱوَ ﴿ قُوا يِنَ ٱفتِۡنَةٗ �َّ تصُِيَ�َّ  �َّ ۖ وَ  �َّ ةٗ ْ مِنُ�مۡ خَاصَّٓ ْ ٱظَلَمُوا نَّ  عۡلَمُوٓا
َ
َ ٱأ َّ� 

 .]٢٥[الأنفال:  ﴾٢٥ لۡعِقَابِ ٱشَدِيدُ 
خپل ځانونه له هغي فتنې (بلا او مصيبت) څخه وژغورئ (او «ژباړه: 

ځني وبېرېږئ) چي د هغې ناوړه اغېزه په ځانګړې توګه يوازي له تاسي 

څخه په هغو خلکو پوري محدوده نه پاته کيږي چي ظلم (ګناه) كوي او 
 .»وپوهېږئ چي ال�ه سخت سزا وركوونكى دى

د دې آيـت  /حضرت حکيم الامت مولانا اشـرف علـي تهـانوي
 په تشريح کي فرمايي:

لکــه څنګــه چــي پــر تاســي بانــدي د ځــان د اصــلاح كولــو پــه اړه «
طاعت واجب دى، همدغسي دا هم واجب طاعت دى. چي تر خپله 
وسه د نورو د اصلاح لپاره د امـر بـالمعروف او نهـى عـن المنكـر لـه 

كـي  لاري په لاس، يا په ژبه، يا د ناستي ولاړي په پرېښولو يـا پـه زړه
هڅه وكړئ.  -چي دا نوتر ټولو وروستۍ درجه ده  -په بد وړلو سره 

كه نه نو د غوړمالۍ پـه صـورت كـي د هغـو منکراتـو او نـاوړو چـارو 
وبال او عذاب، لکه چي د منكراتو پـر تـر سـره کوونکـو بانـدي واقـع 
کيږي، همدغسي يو ډول لا نه يو ډول عذاب پر غوړمالانو باندي هم 

 ».نازليږي
 فرمايلي دي: ج هکله رسول ال�ه په دې -7

دُْرىِِّ 
ْ
بِى سَعِيدٍ الخ

َ
ِ ص� االله عليه وسلم  قاَلَ: َ�نْ أ سَمِعْتُ رسَُولَ ا�َّ

هُْ �يَِدِهِ فإَنِْ لمَْ �سَْتطَِعْ فبَِلِسَانهِِ فإَنِْ لمَْ «: َ�قُولُ  ى مِنُْ�مْ مُنكَْرًا فلَيْغَُ�ِّ
َ
مَنْ رَأ

 ِ ضْعَفُ الإِيمَانِ �سَْتَطِعْ فبَِقَلبِْهِ وذََل
َ
(رواه مسلم والترمذى و ابن  »كَ أ

 ماجته و النسايي) 
څخـه  ج وايي: ما له رسول ال�ه سژباړه: حضرت ابوسعيد خدري

كه له تاسي څخـه څـوك کـوم نـاوړه كـار «واورېدل چي ويې فرمايل: 
وويني كه يې وس درلود چي هغه په لاس له منځه يو سي، نو دې پـه 

که يې د دې وس نه درلـود، نـو دې پـه ژبـه، پـه  لاس له منځه يوسي.
غندلو او ناوړه کار بللو سره د له منځه وړلو هڅه وکړي.خو كه د دې 



 ١٣  تښارز تبليغ او عوت د د

وس هم نه لري، نو په زړه كي دي له هغه كار څخه بد يوسي، البته دا 
 ».د ايمان ډېره كمزورې درجه ده

 فرمايلي دي: ج په يوه بل حديث مبارک كي رسول ال�ه
ژبه د ناوړه کار د منع کولو وس ولري، نو په ژبه سره  كه څوک په«

دي هغه منع كړي، كه نه نو په زړه كي دې بـد وګڼـي. پـه دې صـورت 
 ».كي هم هغه بري الذمه دى

 په يوه بل حديث كي يې فرمايلي دي:
هغه څوک چي ناوړه كار په زړه كي بد وګڼي هغه هم مـومن دى، «

 ».همګر دا د ايمان ډېره كمزورې درجه د
په دې ډول ډېر آيتونه او احاديث سته چي په هغه كي د دعـوت او 
تبليغ ښېګڼي او ارزښتونه بيان سوي دي.دلته مـوږ د لنـډون لپـاره پـر 
دغو آيتونو او احاديثو بسنه كـوو. لـه دې آيتونـو او حـديثونو څخـه دا 
خبره په بشپړه توګه واضح سوه چي د خپلي كـورنۍ غـړو او تـر لاس 

ته تبليغ فرض عين، او عامو مسلمانانو تـه تبليـغ كـول،  لاندي کسانو
يعنى امر بـالمعروف او نهـى المنكـر فـرض كفـايي دى.ځکـه نـو هـر 
نارينه او ښځينه مسلمان ته ښايي چـي پـه دې هکلـه فكـر وكـړي. پـه 

 كوركي خپلي مېرمني، كوچنيانو او داسي نورو ته 
وكـړي.او د د لمانځه، روژې او د نـورو فرايضـو د ادا کولـو حکـم 

له نافرمانۍ او سرغړوني څخه ځانونه وژغـوري. همـدا راز  أخداى
له كور څخه دباندي خپلو ملګرو او هغو کسـانو تـه چـي ناسـته ولاړه 
ورسره لري هم دينـي بلنـه او تبليـغ وكـړئ او تـل پـه دې هکلـه فكـر 

امت څنګه د ده پر راوړه سوي دين باندي  ج وكړي چي د رسول ال�ه
ي دي په كـور دننـه کـي خپلـو ملګـرو، ګاونـډيانو او عمل وكړي. ښځ

خپلوانو ته د دين او ديني او اسلامي اوامرو د سم او ښه تر سره کولو 
دعوت وركوي او هڅه دي وكړي چي خپل اولاد داسي وروزي چـي 

د ديـن داعـي او مجاهـد سـي او د رسـول  أپه راتلـونکي کـي د ال�ـه
په امت کي د يوه نېك او پرهېز ګار انسان په څېر څرګنـد سـي،  جال�ه

دي مـوږ  أاو امت ته يو صحيح لارښود او قايـد جـوړ سـي. خـداى
 ټولو ته د دې چارو د ډېر ښه تر سره کولو توفيق راكړي آمين. 

 ÏÊعوÏ  áباæ لوæپرېښو 

څنګه چي دعوت او تبليغ ډېر ستر ارزښت او اهميت لـري، ځکـه 
پرېښوولو او نه کولو باندي ډېر ستر وعيدونه وارد سـوي  نو د هغه پر

هرومـرو پـه دې هکلـه پوښـتنه  أدي. په آخرت كي خو لوى څښـتن
كوي، په دې دنيا كي هم د اسلام سپېڅلي دين ته د دعوت او د هغه 

لـه لـوري ډول ډول عذابونـه  أد تبليغ پر پرېښوولو بانـدي د خـداى
هانـديو، سـرګردانيو او جنجـالونو نازليږي او انسانان پـه ډول ډول لال

 باندي اخته كيږي د مثال په توګه: 
که يو څوک ګناه کوي او نور يې وينـي او د واک او وس سـره  -1

سره يې له ګناه څخه نه را ګرځوئ، نو په دې صورت كي ټـول 
 قوم په عذاب اخته کيږي.

 فرمايلي دي: ج رسول
وي او هغـه ډلـه كه چيري په كومه ډله يا قوم كي کوم څوک ګناه ك«

يا قوم سره له دې چي وس لري چي هغه له دې ګناه څخه منع كـړي. 
خو بيا يې هم نه منع كوي، نو پردوى بانـدي تـر مـرګ دمخـه پـه دې 

 (ابو داود) » عذاب راځي أنړۍ كي د خداى

د پورتني حديث مضمون ته ځير سئ. په ذهن كـي يـې وسـاتئ او 
پلـو متعلقينـو، يعنـي خپلـي بيا فكر وكړئ چي زموږ د خپل ځان او خ

مېرمني،كوچنيانو او شاګردانو د بدو او ناوړو کـارونو پـه هکلـه مـوږ 
 څنګه کړنه او معامله کوو؟

د واک او وس سره سره د تبليـغ د پرېښـوولو پـه صـورت كـي  -2
 كلمه طيبه ويل ستاسي عذاب نه دفع كوي.

لا (څخه دا هم نقل سوي دي چي د توحيد کلمه  ج د رسول ال�ه
د هغه ويونکي ته تـل ګټـه رسـوي او لـه  )إلا ال�ه محمد رسول ال�ه إله

هغه څخه عذاب او بلا دفع کوي. البته چي د دې كلمې د حقوقـو پـه 
عـرض  شهکله بې پروايي او د هغې سـپکاوى ونـه سـي. صـحابه وو

وكړ چـي د کلمـې شـريفي لـه حقوقـو څخـه بـې پروايـي او سـپکاوى 
کلمې طيبې د حقوقو څخه بـې  وفرمايل: د ج څنګه وي؟ رسول ال�ه

پروايي او د هغې استخفاف دادى چي خلك په عامه او څرګنده توګه 
د خداى تعالى نافرمانۍ کوي او د دې نافرمانيو د مخنيوي لپاره څوك 

 هڅه او کوشش نه كوي. (رواه الأصبهاني) 
پر دغسي قوم باندي په دې نړۍ كـي عـذاب نـازليږي او هغـه  -3

ه ښـه سـړى وي او نېـك عملونـه تـر څوک يې چي يوازي خپلـ
 سره کوي، له دنيوي عذاب څخه نه خوندي کيږي. 

څخـه پوښـتنه وكـړه  ج له رسول ال�ه لحضرت بي بي عايشې
عـذاب د مځکـي د يـوې برخـي پرخلکـو  أچي: كه چيـري د خـداى

باندي نازل سي او هلته ځينـي خلـك ديـن داره وي، نـو هغـو تـه هـم 
په دې نړۍ كي خـو ټولـو تـه «مايل: وفر ج تاوان رسيږي؟ رسول ال�ه

تاوان رسيږي، مګر په آخرت كي دغه خلك له ګناه كارانو څخـه جـلا 
 ».كيږي

نو هغه ښاغلي دي چي په خپله دينداري باندي ډاډه دي، بې غمـه 
مکړه د منكراتو د عامېدو و له امله  أنه اوسي. ځکه كه چيري خداى

 ي. کوم عذاب نازل سي، نو هغوى هم پکښي ځپل کيږ
د امر بالمعروف او نهى المنكر په نه كولو سـره پـر ډېـر شـديد  -4

 عذاب سربېره د دعا د نه قبلېدو بېره هم سته.
 فرمايلي دي: ج رسول ال�ه

اى خلکو! تر دې دمخه چي تاسي خداى تعالى ته دعا وكـړئ او «
هغه ستاسي دعا قبوله نـه كـړي، امـر بـالمعروف او نهـى عـن المنكـر 

يـې  أدمخه چي تاسي مغفرت وغـواړئ او خـداىوكړئ. او تر دې 
قبول نه كړي، هم امربالمعروف او نهى عن المنكر وكړئ. باور وکړئ 
چي امر بالمعروف او نهـى عـن المنكـر نـه رزق لـه منځـه وړي او نـه 
مرګ نژدې كوي. كله چي د يهودو عالمانو او د عېسويانو راهبانو امـر 

د هغـو د انبيـا وو  أخداى بالمعروف او نهى عن المنكر پرېښود، نو
 ». په خوله پر هغو باندي لعنت وكړ او بيا په عام عذاب اخته سول

په روايت كي دا هم راغلي دي چي رسـول  لد حضرت عايشې
له خداى تعالى څخه د مرسـتي تـر غوښـتلو دمخـه «وفرمايل:  ج ال�ه

(رواه » امربالمعروف او نهى عن المنكر وكـړئ، بيـا مرسـته وغـواړئ
 اجه) ابن م
كـه عـام مســلمانان د ګنـاه او نافرمــانۍ لـه غرقېــدو څخـه ونــه  -5

 ژغورئ، نو خپل غرقېده هم يقيني وبولئ. 
 فرمايلي دي: ج رسول ال�ه

پر حدودو باندي ټينګ وي او د  أد هغه چا مثا ل چي د خداى«
له حدودو څخه تېرى كوي د هغه قـوم  أهغه چا مثا ل چي د خداى

ېړۍ په لوړ پوړ کي ناسـت وي او ځينـي په شان دى چي ځيني يې د ب
يې په لاندني پوړ کـي ناسـت وي.پـه پـورتني پـوړ كـي اوبـه وي او پـه 
لاندني پوړ کي اوبه نه وي. كله چي د لاندي پوړ خلـك اوبـو تـه اړتيـا 
پيـدا کـړي، نـو د اوبـو لپـاره د بېــړۍ لـوړي برخـي تـه ورځـي او اوبــه 

پـلاوو د اوبـو راوړلـو راوړي. نو که دوى دا فکر وکړي چي په پـلاوو 
لپاره لوړ پوړ ته تلل د دغه پور خلکو ته تکليف رسوي، ځکه نو مـوږ 
بايد د بېړۍ لاندنۍ برخه څه سورۍ کړو چي د سـمندر اوبـه ترلاسـه 
کړو او د لوړ پوړ خلک زموږ له تکليفه خلاص سي. په دې صـورت 
کي که د لوړ پوړ خلک دغه احمقان له دې کار څخـه را ونـه ګرځـوي 

و ووايي چي هغوى پوه سه او کار يې، زموږ يې پـه څـه، نـو پـه دې ا
صورت کي به دغه بېړۍ هرمرو ډوبه سي او د واړي ډلي به لـه منځـه 
ولاړي سي. خو که دغه ناپوهان لـه دې کـاره راوګرځـوي، نـو دواړي 

 ». ډلي به له غرقېدو څخه وژغورل سي
نـه  قانون دى چي تر څو نور له ظلم څخـه منـع أدا د خداى -6

 سي نجات موندل ستونزمن کار دى. 
 فرمايلي دي:  ج رسول ال�ه

په بنى اسرائيلو كي تر ټولو دمخه تنزل پـه دې ډول سـره پيـل سـو 
چي كله به يوه سړي بل وليدى چي يو ناوړه كار به يې کاوه، نـو هغـه 
به يې د دې كاركولو څخه منع كاوه او ورته ويـل بـه يـې چـي ګـوره د 

ه داسي مه كوه.خو د هغه پر نه منلو سـربېره بـه څخه وبېرېږ أخداى
يې د هغه سړي سره پـه خوړلـو، څښـلو، ناسـته او ولاړه كـي هغسـي 

كړنه كول لکه چي تر ګناه دمخه يې ور سره کول.کلـه چـي دا چـاري 
د نافرمانــانو لـه شـامته د فرمـان وړونکــو  أعـامي سـوې، نـو خـداى

 زړونه هم د نافرمانو د زړونو غوندي كړل.
د خپلو دغو خبـرو پـه تاييـد دغـه آيتونـه تـلاوت  ج رسول ال�ه بيا
 کړل:
ِينَ ٱ لعُِنَ ﴿ ٰ لسَِانِ دَاوُ  �َّ ٰٓءيِلَ َ�َ مَرۡ�مََۚ  بنِۡ ٱوعَِيَ�  دَ ۥَ�فَرُواْ مِنۢ بَِ�ٓ إسَِۡ�

َ�نوُاْ َ�عۡتَدُونَ  ْ  ٧٨َ�لٰكَِ بمَِا عَصَواْ وَّ ۚ َ�ئِۡسَ  َ�نوُا نكَرٖ َ�عَلوُهُ َ� يتَنََاهَوۡنَ عَن مُّ
ْ َ�فۡعَلوُنَ  ِينَ ٱكَثِٗ�� مِّنۡهُمۡ َ�تَوَلَّوۡنَ  ترََىٰ  ٧٩مَا َ�نوُا ْۚ َ�ئِۡسَ مَا  �َّ َ�فَرُوا

ن سَخِطَ 
َ
نفُسُهُمۡ أ

َ
مَتۡ لهَُمۡ أ ُ ٱقَدَّ ونَ  لعَۡذَابِ ٱعَليَۡهِمۡ وَِ�  �َّ  وَلوَۡ  ٨٠هُمۡ َ�ِٰ�ُ

 ِ ْ يؤُۡمِنُونَ ب ِ ٱَ�نوُا نزلَِ إَِ�هِۡ مَا  �َِّ�ِّ ٱوَ  �َّ
ُ
ٓ أ َذُوهُمۡ ٱوَمَا وِۡ�اَءَٓ وََ�ِٰ�نَّ كَثِٗ��  �َّ

َ
أ

 .]٨١-٧٨[المائدة:  ﴾٨١مِّنۡهُمۡ َ�سِٰقُونَ 
د بنى اسرائيلو كافرانو ته د داود او د مريمي د زوى عيسى په «ژباړه: 

ت له دې امله وو چي هغو پر له پسې (د خوله لعنت ويل سوى دى. دا لعن
خداى له حکمه) مخالفت کاوه او (په ظلم او وراني کي) ترحد تېرېدل. 
هغو له ناوړو اعمالو څخه چي تر سره کول يې لاس نه اخيست او يو بل 
يې له دغسي کارو نو څخه نه منع کول. د دوى دا كار ډېر بد وو (ځکه چي 

بله پټه خوله اوسېدل، په دې توګه ټول يوې ډلي منکرات ترسره کول او 
مجرمان سول).تاسي به په دوى كي ډېرخلك ووينئ چي د كفارو سره 
دوستي كوي (او د اسلام سره د جګړې لپاره د کفارو ملګري کيږي). 
هغوى څونه بده توښه د خپلو ځانونو لپاره له وړاندي څخه (آخرت ته) 

وږخ کي د تل تر تله پاته لېږي. داسي توښه چي د خداى د قهر او په د
کېدو لامل ګرځي. خو كه چيري دې خلکو پرخداى او پيغمبراو پرهغو 
كتابونو باندي چي هغه ته يې رااستولي وه ايمان درلوداى، نو د کافرانو 

سره به يې هيڅکله دوستي نه واى کړې. خو په دوى كي ډېر خلك فاسق 
 . »او له ايمان څخه وتلي دي
په ډېر ټينګار سره حکم وكړ چي امر  ج وروسته رسول ال�ه

بالمعروف او نهى عن المنكر كوئ. ظالم له ظلم څخه منع كوئ او د 
 حق لورته يې بولئ.

لنډه دا چي د دعوت او تبليغ پرېښوول زموږ د اوسنيو خواريـو او 
پرېشانيو لامل باله سي. نن مهال د مسلمان امت حالت تر بـدو بـدتر 

نان پـه نـوو نـوو پرېشـانيو او لالهانـديو سوى دى او هره ورځ مسـلما
ــاوړي  ــږي. چــي د دې لامــل د مســلمانانو لخــوا ډول ډول ن ــه كي اخت
چاري ترسره کول، د هغـو پـر ضـد اقـدام او هلـي ځلـي نـه کـول او د 

 دعوت او تبليغ پرېښوول دي.
كه اوس هم مسلمانان د غفلت له خوبه راويښ نـه سـي او دا كـار 

باله سي پر نبوي طريقه پيل نه كړي، نـو چي د نبوت موخه او مقصد 
به له بربادۍ او تباهۍ څخه ځان ساتل او ژغورل ډېر سـتونزمن وي. 

 خداى تعالى دي موږ ټول و ساتي آمين.

Ï ÊعوÏ فضایل æÇ ښېګڼي 

لـه  ألکه څنګه چي د دعوت او تبليغ په پرېښوولو سره د خـداى
ول هم ډېري لوري عذاب نازليږي، په همدې ډول د دې كار ترسره ك

په قـرآن كـريم  أښېګڼي او فضيلتونه لري چي د هغو په هکله خداى
پـه خپلـو سـپېڅلو وينـاوو (احـاديثو) كـي ارشـادات  ج او رسول ال�ـه

فرمــايلي دي. څنګــه چــي دلتــه د دې ټولــو آيتونــو او حــديثونو راوړل 

زموږ د خبرو د اوږدېدو لامل ګرځي، ځکه نو د تبرک لپاره پر لاندي 
 و او حديثونو باندي بسنه كوو.څو آيتون

 فرمايلي دي: ألوى څښتن -1

ن دََ�ٓ إَِ�  وَمَنۡ ﴿ حۡسَنُ قَوۡٗ� مِّمَّ
َ
ِ ٱأ وعََمِلَ َ�لٰحِٗا وَقاَلَ إنَِِّ� مِنَ  �َّ

 .]٣٣[فصلت:  ﴾٣٣ لمُۡسۡلمِِ�َ ٱ
تر دې ښه خبره چيري ده چي خلك نور وګړي د خداى لوري «ژباړه: 

نېك عملونه وكړي او د اطاعت د څرګندولو لپاره ته وبولي او خپله هم 
 . »ووايي چي زه له مسلمانانو (فرمان وړونکو) څخه يم

يعنى په بنده ګي باندي فخر وكړي او د متكبرينـو پـه شـان پـه ونـه 
 شرمېږي.

په داسي الفاظو سره وكړي، نـو د هغـه  أد چا ستاينه چي خداى
يي چـي ځانونــه د سـتره مرتبـه څـوك انـدازه کـولاى سـي؟موږ تـه ښـا

 دغسي خلکو غوندي جوړ كړو.
 فرمايلي دي: أبل ځاى لوى څښتن -2

ِ  لمُۡؤۡمَِ�تُٰ ٱوَ  لمُۡؤۡمِنُونَ ٱوَ ﴿ مُرُونَ ب
ۡ
وِۡ�اَءُٓ َ�عۡضٖ� يأَ

َ
 لمَۡعۡرُوفِ ٱَ�عۡضُهُمۡ أ

لَوٰةَ ٱوَُ�قيِمُونَ  لمُۡنكَرِ ٱوََ�نۡهَوۡنَ عَنِ  كَوٰةَ ٱوَُ�ؤۡتوُنَ  لصَّ َ ٱوَُ�طِيعُونَ  لزَّ  ٓۥۚ وَرسَُوَ�ُ  �َّ
وَْ�ٰٓ�كَِ سََ�َۡ�ُهُمُ 

ُ
ۗ ٱأ ُ َ ٱإنَِّ  �َّ  .]٧١[التوبة:  ﴾٧١عَزِ�زٌ حَكِيمٞ  �َّ

او مسلمان نارينه او مسلماني ښځي ټول د يو بل دوستان دي. «ژباړه: 
په ښو چارو امر (ښوونه) او له بديو منع كوي.لمونځونه کوي. زكات 

دا هغه كسان دي  د پيغمبر اطاعت كوي.او د خداى او د هغه  وركوي.
چي پر هغو باندي به د خداى رحمت نازليږي. بې شکه خداى پر ټولو 

 . »لاسىبرى، حکيم او ځيرك دى

د مسـلمانو نارينـه  أورپسې د دې رحمت بيان كيږي چي خـداى
وو او مسلمانو ښځو سره د داسي باغونو ژمنـه كـړې ده، چـي د هغـو 

ي او دوى به تل په هغه ځاى كي اوسيږي او ترونو لاندي به ولې بهيږ
دښکلو كورونو ژمنه يې ورسره كړې ده چي هغه به په دې باغونو كي 

رضـا ده  أوي. او د دې نعمتونو تر څنګ بل سـتر نعمـت د خـداى
چي د تل لپاره به د جنتيانو په برخه وي، چـي دا د انسـان لپـاره سـتر 

رلاسـه کولوكومـه برياليتوب دى. پـه دې آيـت كـي چـي د رحمـت د ت
طريقه ښوول سوې ده، هغه امر بالمعروف او نهى عن المنكر؛ يعنـي 
د دعوت طريقـه ده، چـي د هغـې خلاصـه پورتـه بيـان سـوې ده او د 
هغې لپاره يوازي همت ته اړتيا ده، بس نـو همـت وكـړئ او رحمـت 

 تر لاسه كړئ.
 فرمايلي دي: ج رسول ال�ه -3
جْرُ مَنْ عَمِلَ بهَِا َ�عْدَهُ مِنْ  مَنْ سَنَّ فِى الإسِْلاَمِ سُنَّةً «

َ
جْرُهَا وَأ

َ
حَسَنةًَ فلَهَُ أ

ءٌ وَمَنْ سَنَّ فِى الإسِْلاَمِ سُنَّةً سَيِّئةًَ كَانَ عَليَهِْ  جُورهِِمْ شَىْ
ُ
نْ َ�نقُْصَ مِنْ أ

َ
َ�ْ�ِ أ

نْ َ�نقُْصَ مِنْ 
َ
ءٌ  وِزْرهَُا وَوِزْرُ مَنْ عَمِلَ بهَِا مِنْ َ�عْدِهِ مِنْ َ�ْ�ِ أ وْزَارهِِمْ شَىْ

َ
 »أ

 (رواه مسلم).
 ژباړه: څوک چي په اسلام كي ښه طريقه رامنځ ته كړي، هغه ته به 
د هغې ثواب او اجر هم وركول كيږي، او د هغـو خلکـو ثـواب بـه 
هم وركول سي چي تـر ده وروسـته پـر دغـه ښـه طريقـه بانـدي عمـل 

ى راسـي. كوي. پرته له دې چي د هغو خلکو په ثواب كي كـوم كمـوال
او څوک چي په اسلام كي بده طريقه رامنځ ته کړي، هغه ته بـه د دې 
كارسزا هم وركول كيږي او د هغو خلکو ګناه به هم د ده په غاړه وي 

چي وروسته پر دې بده طريقه باندي عمل كـوي. پرتـه لـه دې چـي د 
 هغو خلکو په ګنهونو كي كوم كموالى راسي. 

ي يو سړى د يو چـا د زيـار او له دې څخه څرګنديږي چي كه چير
هڅوني له امله پرلمانځه باندي ټينګ سي، نـو هـر څونـه ثـواب چـي 
هغــه لمــونځ كــوونكي تــه رســيږي هغونــه ثــواب بــه هــره ورځ هغــه 
هڅوونكي تـه هـم رسـيږي. همدغسـي نـور نېـك عملونـه هـم قيـاس 

 كړئ. 
څونه ستر فضل دى چي په يوه لږ شـانته  أسبحان ال�ه! د خداى

تلو باندي دونه لوى اجر وركوي چـي كـه وروسـته دغـه زيـار زيار ايس
 ايستونکى خپله موجود هم نه وي، بيا هم ثواب ورته رسيږي.

پر دې سربېره چـي پـه دينـي چـارو كـي خپلـه زيـار ايسـتونکي  -4
انسان ته د ال�ه تعالى له لـوري رزق وركـول كيـږي، د هغـه لـه 

 بركته د هغه خپلوانو ته هم رزق پيدا كيږي.
په زمانه كي دوه وروڼـه  ج وايي چي د رسول ال�ه سانس حضرت

خدمت کـاوه  ج وه. يو ورور په يوه كار بوخت وو او بل د رسول ال�ه
او ديني پوهه يې ترلاسه کـول. هغـه ورور چـي کـار يـې کـاوه رسـول 

ورته  ج ته د خپل ورور د كار نه كولو شکايت وكړ. رسول ال�ه جال�ه
» هـم د ده لـه املـه رزق دركـول كيـږيښايي چـي تاتـه بـه «وفرمايل: 

 (رواه ترمذى) 
ځکه نو که څوک شته ولري او دوستان او خپلوان يې د دين په 
چارو لګيا وي بايد د داسي دوستانو او خپلوانو د خدمت او د هغو د 
اهل او عيال د اړتيا وو ليري کولو ته پام واړوي. ځکه د ده د دې 

ي او د خپلو شتو او نعمتونو نعمت شکر په همدې ډول سره ادا كيږ

پراخي دي د خپلو دغسي عزيزانو په طفيل وبولي. خو له بده مرغه 
نن مهال موږ په دغه راز باندي د بې خبرۍ له امله پرداسي دين پالو 
او د اسلام او مسلمانانو د خدمت او پوهوني په چارو لګيا خلکو 

دا زموږ ډېره  باندي نيوكي او اعتراضونه كوو او ملامت يې ګڼو، چي
 ستره غلطي ده.

هغه څوک چي د دين د زده كولو يا نورو ته د ښوولو لپـاره يـو  -5
 ج ځاى ځي، هغه ته د حج ثـواب وركـول كيـږي. رسـول ال�ـه

 فرمايلي دي:
هغه څوك چي د نېکۍ زده كولو يا ښـوولو لپـاره مسـجد تـه ځـي «

هغــه تــه د يــوه داســي حــاجي ثــواب ور كــول كيــږي چــي حــج يــې 
 (جامع الکبير) » بشپړسوى وي (يعنى قبول سوى وي)

له دې ستري ښېګڼي څخه بې برخي كېدل له لوى سـعادت څخـه 
څونـه سـتر انعـام دى.چـي  أبې برخي کېده دي. دا د خـداى تعـالى

وک دوني پيسې ونه لري چي حـج يـا عمـره پـه وكـړي، نـو هغـه دا څ
مرتبه د دعوت او تبليغ له لاري تر لاسـه كـولاى سـي. دا څونـه لـوى 

 فضل دى؟ 
 برين مژده گر جان فشانم رواست!

په لار كي په دوړو كکـړ سـوى  أکوم بدن چي د لوى څښتن -6
فرمايلي  ج ستر پيغمبر أوي دوږخ ته نه ځي. د لوى څښتن

 دي:
هم به د خداى په لار كي د يوه بنده پښې په دوړو سـپېرې سـوي «

 (رواه البخارى) » وي، او هم به دوږخ ته ځي؟ داسي نه سي کېدلاى

علماوو كرامو ليکلي دي چي د ديني ښووني او روزني، دعـوت او 
تبليغ، جهاد او د كوم محتـاج سـره د مرسـتي كولـو لپـاره تلـل، ټـول 

 ي بلل کيږي.په لار كي هلي ځل أدخداى
په لار كي ووزي او په دې لار کي چـي  أڅوک چي د خداى -7

هر څوني پيسې ولګوي، كه څه هم هغه پيسې په ځان وخوري 
 د هغه په عوض كي اووه سوه برابره ثوابونه ورکوي. أخداى

 فرمايلي دي: ج په دې هکله رسول ال�ه
څوك چي د خداى تعالى پـه لار كـي پيسـې خرڅـي كـړي خـداى «

(رواه » د هغو پـه عـوض كـي اووه سـوه برابـره ثوابونـه وركـويتعالى 
 الترمذى والنسايي) 

څونه ستر احسان دى چي په دې لار کي د يـوې  أد لوى څښتن
افغانۍ لګښت په سلو نه، بلکي په اووه سـوه بـدلوي. مـوږ تـه ښـايي 

د  أچي د دې بشارت په پام كي نيولو سره وګورو چي موږ د خداى
پـه لار  أه له خپلي ګټي څخه څونه برخه د هغـهرضا او خوښۍ لپار

كي خرڅوو.كه مو تر اوسه پوري دا كار نه وي كړى، نو پـه راتلـونكې 
 كي يې بايد هرو مرو خپل معمول وګرځوو.

د دعاوو د بركاتو د تر لاسه کولـو ذريعـه  ج تبليغ د رسول ال�ه -8
 دعا فرمايلې ده: ج ده. لکه چي رسول ال�ه

روغ او نېکمرغه وساتي چي (په واسطه  خداى دي هغه سړى تل«
يا يې بې له واسطې) يې زما څخه كومه خبره اورېدلې وي او بيا هغه 

(نورو ته » خبره نورو ته داسي و رسوي لکه څنګه چي يې اورېدلي وه
پر رسولو باندي ځکه دونه ستر انعام ټاكل سـوى دى) چـي تـر ډېـرو 

ور رسـېدلي وي (او  اورېدونكو هغه ښاغلي ډېرپوه وي چي دا خبري

ــري) (رواه  ــو څخــه د احکــامو د اســتنباط اســتعداد ل ــه هغ هغــوى ل
 الترمذى و ابن ماجه) 

البته له دې حديث څخه د هغـو کسـانو فضـيلت هـم څرګنـديږي 
چي له احاديثو څخه په فهم او پوهه سره مسايل څيړي. چـي دغسـي 

 عالمانو ته فقهاويل كيږي.
ين د تبليـغ كوونكـو د سـترو دغه راز په دې حديث شريف كي د د

د  ج فضايلو بيان راغلى دى او د دې لوى نعمت (يعنى د رسول ال�ـه
دعاوو) د تر لاسه كولو طريقه پکښي بيـان سـوې ده. کـومي چـي هـر 
څوک يې زښت زيات محتاج دى. البته دا کار دونه اسانه دى چي هر 
 څوك يې تر سره كولاى سي. د دين هره خبره چـي تـر بـل چـا پـوري

ورسوي، د خپلو هلو ځلو سره سم به د دې دعا له بركـاتو څخـه ګټـه 
 تر لاسه كړي، ان شاء ال�ه تعالى.

 Ï ÏÂÏÇÈعوæÇ Ê تبلیغ 

يو ډېر مهم عبـادت او سـتره نېکمرغـي ده  أدا كار د لوى څښتن
ځاى ناستي تـوب او نيابـت دى. کـار چـي هـر  †او د انبياى كرامو

ته اړتيـا لـري. چـي بايـد هغـو تـه څونه ستر وي، په هماغه کچه آدابو 
ډېره پاملرنه وسي. ځکه هر كار چي د هغه د آدابو او اصولو سره سم 
تر سره سي، د هغه ګټه هم ژر تر لاسه کيږي او تر ډېره وخته وي. كه 

بيـا څنګـه ». نيکي بربـاد ګنـاه لازم«نه نو هغه مثال به وي چي وايي: 
هم هغه دي چي انبياوو دى، نو د هغه آداب  †چي دا كار د انبياوو

 غوره كړي دي يا يې د غوره کولو حکم ورته سوى دى.

څنګه چي په دې لنـډه رسـاله كـي د زيـات تفصـيل وركولـو لپـاره 
ځاى نسته نو موږ له هغو آدابو څخه يو څو ادبه په لنډه توګـه بيـانوو. 

ته مو دعا ده چي موږ ته د دې آدابو په رڼا كي د خپـل  ألوى څښتن
د سنتو د تـرويج او تشـهيرتوفيق را كـړي آمـين يـا  ج رسولدين او د 

 رب العالمين.
تر ټولو لومړۍ او مهمه خبره داده چي هر مسلمان دي د ټولـو  -1

نا اړينو دنيـوي اغراضـو او مقاصـدو سـره شـلوون وکـړي. او 
اعلاء کلمـة ال�ـه (د لـوى څښـتن د ديـن سـرلوړي)، د اسـلام 

و پلي کېده دي خپل د احکام أخپرېده او پوهاوي او د خداى
نصب العين وګرځوي. او ټينګه ژمنـه دي وكـړي چـي د لـوى 

هرحکم منم او پر هغه باندي د عمل كولو هڅه كوم  أڅښتن
او هيڅ وخت د خداى تعالى نافرماني نه كـوم او د دې نصـب 

 العين لپاره همدغه کړنلار په مخ کي نيسم. 
ښـکلي  خپل ټول كارونه او خبري په اخلاص او ښه نيت سـره -2

کړئ، ځکه چي پـه اخـلاص سـره ډېرلـږ عمـل هـم د خيـر او 
بركت موجب ګرځي او ښه مېوه وركوي. په کوم کـار کـي چـي 
اخلاص نه وي، نه په دې نړۍ كي كومه ثمره وركوي او نـه پـه 

 ج آخـرت كـي كـوم اجـر او ثـواب لـري. كلـه چـي رسـول ال�ــه
يمن ته د حاكم په توګه لېږى، نـو هغـه هيلـه  سحضرت معاذ

ورتــه  ج ځنــي وکــړه چــي ماتــه نصــيحت وكــړه. رســول ال�ــه
د دين په كـارونو كـي لـه اخـلاص څخـه كـار اخلـه، «وفرمايل:

 ».ځکه چي د اخلاص سره لږ عمل هم كفايت كوي
 فرمايلي دي: ج په يوه بل حديث كي رسول ال�ه

خداى تعالى په ټولو عملونو كي يـوازي هغـه عمـل قبلـوي، چـي «
بـل ځـاى يـې فرمـايلي دي: ». ره سـوى وييوازي د هغه لپـاره تـر سـ

خداى تعالى ستاسي مخونو او ستاسـي مـالونو تـه نـه ګـوري، بلکـي «
 ».ستاسي زړونو او ستاسي عملونو ته ګوري

نو تر ټولو مهمه او اصله خبره داده چي دا كار بايد په ډېر اخلاص 
تر سره سي. په دې كار كي بايد ريا ونه سي. په كار كي چي هر څونه 

 اخلاص وي هغونه پرمختګ كوي.
تــر دعــوت، تبليــغ او نصــيحت دمخــه مــو بايــد پــه دې چــارو  -3

بانــدي ښــه ځــان پــوه كــړي وي. البتــه پــه دې چــارو بانــدي د 
پوهېدو ډېره ښه او آسانه ذريعه د محققو علماوو كتابونه يا له 
هغو څخه پوښتني دي، كـه نـه نـو د ناسـمي خبـري د خپرېـدو 

 دګناه بېره ده.
لــوري تــه بلــونكى) ســئ او د  أ(د خــداى» لــى ال�ــهداعــى ا« -4

 أدعوت او تبليغ دنده سـرته ورسـوئ.يعنى يـوازي د خـداى
 أګان له خداى بنده ألوري ته د خلکو بلونکى سئ. د خداى

پرته بل هيڅ لوري ته مه بولئ. مه يې وطنيت او قوميت ته ور 
ــي تعصــب تــه دعوتــوئ او مــه يــې كــومي  ــولئ، مــه يــې ژبن ب

تـه ور جـذبوئ. د مـومن اصـلي موخـه (نصـب ځانګړي ډلـي 
العين) يوازي د ال�ه تعالى رضا ده. دغه هدف (نصب العـين) 
ته خلک وبولئ او دا باور ولرئ چـي د بنـده كـار يـوازي دادى 
چــي د خپــل خــالق او مالــك بنــده ګــي وکــړي؛ هــم پــه خپــل 
انفرادي ژوند کي؛ هم په كورني ژوند کي؛ هم په ټولنيز ژونـد 

چاروكي. لنډه دا چي ټول ژوند د خپـل څښـتن او  او هيوادنيو

پروردګار د لاښوونو په پلي کولو كي تېركـړئ. او پـه اخـلاص 
سره د هغه د قانون پيروي وكړئ. له دې پرته بل هـيڅ داسـي 
شى نسته چي مسلمان دي هغه خپـل نصـب العـين وټـاکي او 

لـه لارښـووني  أهغه ته خلك وبولي.كله چي يو مومن د ال�ـه
لــه رضـا پرتــه بــل شــى خپــل  أوغــړوي او د هغــه څخـه ســر

(نصــب العــين) وټــاکي، نــو پــه دواړو نړيــو كــي بــه ناكامــه او 
 فرمايي: أنامراده پاته وي. لوى څښتن

ن دََ�ٓ إَِ�  وَمَنۡ ﴿ حۡسَنُ قَوۡٗ� مِّمَّ
َ
ِ ٱأ وعََمِلَ َ�لٰحِٗا وَقاَلَ إنَِِّ� مِنَ  �َّ

 .]٣٣[فصلت:  ﴾٣٣ لمُۡسۡلمِِ�َ ٱ
تر دې ښه خبره چيري ده چي خلك نور وګړي د خداى لور ته «ژباړه: 

وبولي او خپله هم نېك عملونه وكړي او د اطاعت د څرګندولو لپاره 
 . »ووايي چي زه له مسلمانانو (فرمان وړونکو) څخه يم

دا ښه په ياد ولرئ چي د دعوت او تبليغ له مسنون نظام څخه  -5
تيب بعينه مقصود نه دى. ځکه پرته بل هيڅ نظام او د تبليغ تر

نو كوم خاص ترتيب مقصود بلل او هغه څـوک چـي پـه هغـه 
لګيا نه وي، دعوتګر او تبليغوونکى نه ګڼل له صريحو حدودو 
څخه تېرى او بدعت دى. البته که د دعوت په کوم ترتيب کـي 
د دين له اصولو او حدودو څخه کومـه مخالفـه خبـره وي، نـو 

په دغسي سمون غوښتونکو چـارو د  هغه بايد اصلاح سي. او
لويانو خبرول د خير کار دى. که په کوم بـل ترتيـب کـي کومـه 
ديني خرابي نه وي، خو د چا زړه نه غواړي چي په هغه کـي د 
تبليغ په موخه ګډون وکړي او وايي چي دا کار بيا څلـه پـر لار 
واچول سو؟ دا هـم لـه حـدودو څخـه تېـرى او د نـه اخـلاص 

کسانو ته د خپلو ځانونو اصـلاح ډېـره اړينـه  نخښه ده. دغسي
 ده، او نن مهال دا ناروغي ډېره عامه سوې ده، الا ماشاء ال�ه. 

که څوک کوم ترتيب د ځـان لپـاره مناسـب وګڼـي، او هغـه غـوره 
 کړي او پر نورو رد ونه وايي نو په دې کي څه حرج نسته.  

فه مامون نرمي غوره کول د تبليغ له آدابو څخه ګڼل کيږي. خلي -6
الرشيد ته يوه سړي په تنده لهجه نصيحت وكړ. مـامون ورتـه 

تر تا ډېر ښـه  أوويل: خبري په نرمي سره وكړه، ځکه خداى
انسانان، يعنـى حضـرت موسـى او حضـرت هـارون (عليهمـا 
السلام) ترما ډېر بد سړي، يعنـي فرعـون تـه ور اسـتولي وه او 

 ورته فرمايلي يې وه:

ّنِٗا لَّعَلَّهُ قَوۡٗ�  ۥَ�ُ  َ�قُوَ� ﴿ وۡ َ�َۡ�ٰ  ۥ �َّ
َ
رُ أ  .]٤٤[طه:  ﴾٤٤َ�تَذَكَّ

له هغه سره په نرمي خبري وكړئ، ښايي چي هغه نصيحت «ژباړه: 
 . »ومني يا وبيريږي

 ج د احاديثو په كتابونو كي راغلي دي چي يو ځوان د رسـول ال�ـه
په خدمت كي حاضر سو او غوښتنه يـې ځنـي وكـړه چـي ماتـه د زنـا 
كولو اجازه راكړه. صحابه وو د دغه ځوان د دې خبرو د اورېدو زغم 

هغه سوال كـوونكي  ج ونه درلودلاى سو او په خښم سول.رسول ال�ه
آيا ته غـواړې چـي «ته وفرمايل: را نژدې سه، او بيا يې ورته وفرمايل:

سره زنا وكړي؟ هغه ورته وويل: سـتا قربـان سـم يو څوك ستا د مور 
ورتـه وفرمايـل: همدغسـي  ج زه هيڅ وخت دا نه غواړم. رسول ال�ـه

نورخلك هم نه غواړي چي د دوى د مور سره زنا وسي. بيا يـې ورتـه 
وفرمايل: آيا ته دا خوښوې چي يو څوك ستا د لور سـره زنـا وكـړي؟ 

ه غـواړم. نـو رسـول هغه عرض وكړ چي:سـتا قربـان سـم نـه، زه دا نـ

ورته وفرمايل: همدغسي نور خلك هم ستا غوندي نـه غـواړي  جال�ه
چي د دوى د لوڼو سره دي زنا وسي. لنډه دا چي په دې ډول سره يې 
د خــور، عمــه او خالــه پوښــتني ځنــي وكــړې او هغــه ځــوان پــه ټولــو 

خپل لاس مبارك د  ج مواردو کي بد وړل څرګند کړل. بيا رسول ال�ه
پر سينه كښېښود او دعا يې وكړه چـي اى خدايـه!د ده زړه  هغه سړي

ور پاك کړې او ګنـاه يـې ور وبخښـې او شـرمځاى يـې لـه ګنـاه كولـو 
 ».څخه وروساتې

روايت كوونكى وايي چي تر دې وروسته هغـه سـړي د هـيڅ شـي 
څخه دونه بد نه وړل او هيڅ شى د هغه لپاره دونه د كركـي وړ نـه وو 

په دعا، نصيحت او په نرمښت سره خلک پوه لکه زنا. مقصد دا چي 
 كړئ.
تبليغ بايد په داسي ځاى كي وكړئ چي خلـك يـې اورېـدو تـه  -7

چمتو وي او وايې وري، غافلو او بې پروا ساکښـانو تـه تبليـغ 
د دين سپکاوى كيږي او له امله  مه كوئ. ځکه چي په دې سره

 يې د دغو کسانو د ګناه بار نور هم درنيږي.
ديني عالم هله ښه وي چي يو څوك دينـي «وفرمايل: ج رسول ال�ه

اړتيا ورته وړاندي کړي، او هغه ګټه ور ورسـوي (يعنـى د ديـن تعلـيم 
وركړي)،خو كه څوك هغه ته خپله اړتيا وړاندي نه کړي، نو هغه هـم 

 ».بې پروا كيږي
تبليغ كوونكي ته ښايي چي په دعوت او د مسائلو پـه پوهولـو  -8

ښه نه ده. ځکه کېداى سي له دې  كي نرمي غوره كړي، سختي
خـو دې تـه هـم بايـد  امله په خلکو کـي كركـه رامـنځ تـه سـي.

متوجه وي چي داسي نرمي هم جواز نه لري چي له امله يـې د 

 شريعت سپکاوى وسي يا بدعت دود سي.
څخـه روايـت دى  سپه صحيح البخارى كي له حضرت ابو هريره

انځـه ودرېـدى او مـوږ په نبوي جومات کـي پـر لم ج چي: رسول ال�ه
هم پسي ودرېدلو. دغه مهال يوه کليوال په لمانځه کي دعا وكړه چـي 

بانـدي رحـم وكـړه او (پـه دې  ج اى خدايه! پر مـا او پـر رسـول ال�ـه
رحمت كي) زموږ دواړو سره بل هيڅوك مه شريکوه (هغـه فكركـاوه 
چي رحمت به لږ وي، نو كه نور خلـك را سـره شـريك سـول، زمـوږ 

سلام وګرځاوه اعرابي ته يې  ج لږ سي). کله چي رسول ال�ه برخه به
بيـا همدغـه ». تا خو نا محدود شى خپل ځانتـه محـدود كـړ«فرمايل:

کليوال څو شېبې وروسته په مسجد كي متيازي وكړې، خلکو د هغه 
هغوى منـع كـړل او ورتـه ويـې  ج د ترټلو هڅه وكړه. خو رسول ال�ه

غلي ياست، د سختۍ لپاره نه ياسـت تاسي د آسانۍ لپاره را«فرمايل: 
 ».راغلي، پر ميتيازو يوه سلواغه اوبه واچوئ

د خپلو كوچنيانو اصلاح او تربيه او د دينـي فرايضـو د ښـه او  -9
سم سرته رسولو لپاره د هغو چمتـو کـول د يـوه مسـلمان هـم 
لومړنۍ فريضه ده، او هم يې د هلـو ځلـو او بوختيـاوو فطـري 

او د خپـــل تبليـــغ او اصـــلاحي  ډګـــر دى. دا ميـــدان پرېښـــول
كوښښونو لپاره د کور د باندي بل ميدان لټول يـو نـامعقول او 
غير فطري عمل دى. دا ډېره ستره كمزوري او له خپلو اصـلي 
دندو او فرايضو څخه تښتېدل بالـه سـي. دا داسـي مثـال لـري 
لکه يو څوك چي د کـاختۍ پـر مهـال خپلـه كـورنۍ وږې تـږې 

ړو کسانو په لټه كي سي او هغو ته د غلې پرېږدي او دباندي د ا
او اړتيا وړ شيانو په وېشلو او سخاوت سره ځان ښکاره كړي. 



 او آدابد دعوت اصول     ٣٢

ګواکي هغه نه د خپلي کورنۍ د غـړو لـه لـوږي او تنـدي خبـر 
وي او نه مينه او محبت ورسره لري، او نه يې ذهـن د غلـې د 

مومنانو تـه  أتقسيمولو د حکمت سره آشنا وي. لوى څښتن
 ه كړې ده:لارښوون

هَا﴿ ُّ�
َ
� ِينَ ٱ َ�ٰٓ هۡليُِ�مۡ ناَرٗ� وَقوُدُهَا  �َّ

َ
نفُسَُ�مۡ وَأ

َ
ْ أ ْ قُوٓا  �َّاسُ ٱءَامَنُوا

 .]٦[التحريم: ﴾ۡ�جَِارَةُ ٱوَ 
اى مومنانو! خپل ځانونه او خپل اولادونه او كورنۍ د دوږخ له «ژباړه: 

 .»هغه اور څخه وژغورئ چي د سون مواد يې انسانان او ډبري دي
 د دې آيت تشريح په دې الفاظو كړې ده: ج رسول ال�ه

ِمَامُ رَاعٍ وَمَسْئوُلٌ َ�نْ «
ْ

ُ�مْ مَسْئوُلٌ َ�نْ رَِ�يَّتِهِ الإ
ُّ
كُلُُّ�مْ رَاعٍ وَُ�

ةُ رَاِ�يةٌَ فِي َ�يتِْ 
َ
هْلِهِ وَهُوَ مَسْئوُلٌ َ�نْ رَِ�يَّتِهِ وَالمَْرْأ

َ
رَِ�يَّتِهِ وَالرَّجُلُ رَاعٍ فِي أ

اَدِمُ رَاعٍ فِي مَالِ سَيِّدِهِ وَمَسْئوُلٌ َ�نْ رَِ�يَّتهِِ 
ْ
زَوجِْهَا وَمَسْئوُلةٌَ َ�نْ رَِ�يَّتِهَا وَالخ

�يِهِ وَمَسْئوُلٌ َ�نْ رَِ�يَّتهِِ 
َ
نْ قدَْ قاَلَ وَالرَّجُلُ رَاعٍ فِي مَالِ أ

َ
قاَلَ وحََسِبتُْ أ

ُ�مْ رَاعٍ وَمَسْئوُلٌ َ�نْ رَِ�يَّتِهِ 
ُّ
 (بخارى او مسلم)  »وَُ�

ژباړه: ستاسي هر يو سرپرست او څارونكى دى، او ستاسي له هـر 
يــوه څخــه د هغــو کســانو پــه هکلــه پوښــتنه كيــږي چــي ستاســي تــر 
سرپرستۍ او څارني لاندي دي.واکمن د هغـو کسـانو څـارونکي دى 
چي د ده تر واک لاندي دي، له هغـه څخـه د هغـو پـه هکلـه پوښـتنه 

كورنۍ څارونكى دى، لـه هغـه څخـه د هغـه د كيږي. خاوند د خپلي 
کورنۍ د غړو په هکله پوښتنه كيږي. ښـځه د خپـل خاونـد د كـور او 
كوچنيانو څارونكې ده، له هغې څخه د هغـې د کـور او کوچنيـانو پـه 
ــتو  ــال او ش ــا د م ــه چ ــزدور د هغ ــادم او م ــږي. خ ــتنه کي ــه پوښ هکل

ــه اړه پوښــتن ــه کــوي او د هغــو پ ــي څــارونکى دى چــي کــار ورت ه ځن
ــه اړه  ــو پ ــال او شــتو څــارونکى دى او د هغ ــلار د م ــږي.زوى د پ کي
پوښتنه ځني کيږي. نو په تاسي كـي هـر يـو څـارونكى دى او لـه ټولـو 
څخه د هغو خلکـو پـه هکلـه پوښـتنه كيـږي چـي ستاسـي تـر څـارني 

 لاندي دي. 
د دې تر څنګ پر مسلمان باندي لازمه ده چي د خپلـو ګاونـډيانو 

وسېدونكو د اصلاح او تربيې په هکله هم فكـر وكـړي او د شاو خوا ا
 او د هغوى اصلاح كول هم خپله فريضه وګڼي.

په هر حال كي خلکو ته د بشـپړ ديـن دعـوت وركـړئ او لـه  -10
خپلي پوهي څخه هيڅ شى مه پټوئ. د اسلام دعوت كوونكي 
ته دا حق نسته چي هغه د خپـل مصـلحت سـره سـم د خپلـي 

 أپــټ كــړي. لــوى څښــتن پــوهي څــه وړانــدي كــړي او څــه
 فرمايلي دي:

ِينَ ٱُ�تَۡ�ٰ عَليَۡهِمۡ ءَاياَُ�نَا َ�يَِّ�تٰٖ قاَلَ  �ذَا﴿ بقُِرۡءَانٍ  ئتِۡ ٱَ� يرَجُۡونَ لقَِاءَٓناَ  �َّ
 ُ�َ بدَِّ

ُ
نۡ �

َ
ۚ قلُۡ مَا يَُ�ونُ ِ�ٓ أ ُ�ۡ وۡ بدَِّ

َ
تَّبعُِ إِ�َّ  ۥَ�ۡ�ِ َ�ذَٰآ أ

َ
� إنِۡ � مِن تلِۡقَايِٕٓ َ�فِۡ�ٓ

 ٓ ۖ إِّ�ِ خَافُ إنِۡ عَصَيۡتُ رَّ�ِ عَذَابَ يوٍَۡ� عَظِيٖ�  مَا يوَُ�ٰٓ إَِ�َّ
َ
ُ ٱلَّوۡ شَاءَٓ  قلُ ١٥أ َّ� 

دۡرَٮُٰ�م بهِِ  ۥمَا تلََوۡتهُُ 
َ
 ۦٓۚ َ�قَدۡ َ�ثِۡتُ �يُِ�مۡ ُ�مُرٗ� مِّن َ�بۡلهِِ  ۖۦ عَليَُۡ�مۡ وََ�ٓ أ

فََ� َ�عۡقلِوُنَ 
َ
نِ  َ�مَنۡ  ١٦أ ظۡلمَُ مِمَّ

َ
ِ ٱَ�َ  ۡ�َ�َىٰ ٱأ بَ � �َّ وۡ كَذَّ

َ
 ۥإنَِّهُ  ۦٓۚ َ�تٰهِِ كَذِباً أ

 .]١٧-١٥[يونس:  ﴾١٧ لمُۡجۡرمُِونَ ٱَ� ُ�فۡلحُِ 
كله چي دوى (مشرکينو) ته زموږ روښانه آيتونه (خبري) «ژباړه: 

د محشر په ورځ) زموږ سره د يو ځاى وړاندي كيږي، نو هغه خلك چي (
كېدو هيله مند نه دي وايي چي د دې پر ځاى كوم بل قرآن راوړه يا په دې 

كي څه بدلون راوله. اى محمده! دوى ته ووايه زما كار دا نه دى چي له 
خپله ځانه په هغه كي څه بدلون راولم. زه خو يوازي د هغو وحىو پېرو يم 

د خپل رب له امرڅخه سر وغړوم، نو زه له  چي ماته لېږل كيږي. كه زه
يوې ډېري هېبتناكي ورځي (قيامت) له عذابه بېرېږم. او (اى محمده! 
دوى ته) ووايه كه د ال�ه اراده هم دا واى نو ما به دا قرآن تاسي ته هيڅکله 
نه واى اورولى او ال�ه به تاسي ته د هغه خبر قدري هم نه واى دركړي، (نو 

حق او د ال�ه له لوري دى، ځکه چي تاسي پو هېږئ چي) پوه سئ چي هغه 
ما تر دې د مخه ستاسي په منځ كي ډېر عمر تېر كړى دى (او خپله 
رشتينولي او امانت مي درښوولى دى، خو د مخه مي له دې خبرو څخه 
هيڅ نه دي درته ويلي، نو) آيا (په داسي څرګندو خبرو هم) نه پوهېږئ؟ له 

م څوك وي چي په ال�ه پوري د درواغو خبره هغه څخه به بل غټ ظال
وتړي، يا د خداى رشتياني آيتونه درواغ وګڼي. باور دى چي دغسي 
مجرمان هيڅکله نه سي بريالي كېدلاى، (بلکي تل ترتله به په عذاب اخته 

 . »وي)
له پورتنيو آيتونو څخه څرګنده سوه چي كه حـالات او شـرايط هـر 

کار په هرصورت کي دا دى چـي ديـن څونه نامساعد هم وي د داعي 
په بشپړه توګه، په خپله اصلي څېـره او حالـت کـي خلکـو تـه وړانـدي 

په ديـن كـي لـږ والـى او ډېـر والـى او د حـالاتو د  أكړي او د خداى
تقاضا سره سم په هغه كي تغير او تبديل راوستل لوى ظلم دى. البتـه 

ت به يې هـم که څوک دغسي کار وکړي دنيا يې هم خرابيږي او آخر
 خراب وي. 

را استول سوى دين دى، چي علم يې  أاسلام د هغه لوى څښتن
ټــول كائنــات احاطــه كــړي دي. لــه ازلــه تــر ابــده يقينــي پوهــه لــري. 
لارښوونه يې له هر ډول نيمګړتيا او تېروتني څخه پاکه ده. د انسـاني 

اتو ژوند له پيل او پاى څخه خبر دى. د هغه په اراده په انساني معلوم
كي ورځ په ورځ اريـانوونكې پراختيـا رامـنځ تـه كيـږي او پـه انسـاني 
ژوندانه كي اريانوونکي پرمختګونه څرګنديږي. نو ته خپله فكـر وكـړه 

مقـام او دريـځ دا ګڼـل  ج چي په پورتني آيت کي چي د لومړني داعي
سوى وي چي هغه د يوه رشتيني فرمان وړونکـي پـه څېـر د دې ديـن 

د ډېـري کـوچنۍ نافرمـانۍ او سـرغړوني لـه تصـور  پيروي کوي او ان
په دين کي د  أڅخه په بېره کي وي، نو د نورو لپاره به د لوى څښتن

 لږېدو يا زياتېدو څه ګنجايش وي؟ 
په دعوت او تبليغ كي له حکمت او سليقې څخـه پـه بشـپړه  -11

توګه کار واخلئ، او د کار داسي طريقه غوره كړئ چي له هـره 
ه، اغېزمنه، د دعوت له مقصد سره هم غـاړې پلوه ډېره موزون

 وي او په مخاطب كي لېوالتيا او ولوله پيدا كړي.
 فرمايلي دي: ألوى څښتن

ِ  دۡعُ ٱ﴿ ِ  ۡ�َسَنةَِ� ٱ لمَۡوعِۡظَةِ ٱوَ  ۡ�كِۡمَةِ ٱإَِ�ٰ سَبيِلِ رَّ�كَِ ب ِ�َ  لَِّ� ٱوََ�دِٰلهُۡم ب
حۡسَنُۚ 

َ
 .]١٢٥[النحل: ﴾أ

خپل رب لاري ته (يعني د اسلام سپېڅلي اى محمده! خلک د «ژباړه: 
دين ته) په حکمت (په پر ځاى او ښکلو خبرو) او نېکو او غورو 
نصيحتونو سره وبوله او (که د مجادلې اړتيا وي)، نو د هغو سره په داسي 

 . »ډول خبري او مباحثه وكړه چي ډېره غوره وي
 د قرآن كريم له دې جامع آيت څخه درې اصولي لارښووني

 نديږي:څرګ
بلنه او دعوت بايد په پوهه، حکمت او پر ځـاى او ښـو خبـرو  •

 سره وي.

 نصيحت او پوهونه بايد په ښه طريقه سره وسي. •
 خبري او مباحثه دي په ډېره ښه او غوره طريقه سره و سي. •

په حکمت سره د دعوت وركولو مطلـب دادى چـي خپلـه دعـوت 
تـوب پـه هکلـه كوونكي ته بايد د خپل دعوت د سپېڅلتوب او سـتر 

بشپړ معلومات وي. دعوت كـوونكى دي دغـه ارزښـتناک مقصـد پـه 
ناپوهي سره ځاى بې ځايه نه وړاندي کوي، بلکـي موقـع او محـل تـه 
دي ګوري او د مخاطب استعداد دي په بشپړه توګه په پام کـي نيسـي. 
د هري طبقې، ډلي او هر چا سره دي د هغه د فكري کچي، استعداد، 

يفيت او ټولنيز موقف سره سمي خبـري کـوي، او صلاحيت، ذهني ك
هغه غوره ارزښتونه دي د دعوت او افهام او تفهيم د بنسټ پـه توګـه 
په کار واچوي چي ټول اتفاق پـر لـري او د نژدېکـت او منښـتي لپـاره 

 لار اواره کړي. 
په ښه طريقه د نصيحت كولو مطلب دادى چي تبليغ كـوونكى پـه 

او خلـوص سـره تبليـغ وکـړي او نېکـي  داسي اغېزناکي، خيرغوښتنه
ولولې او جذبي را وپاروي چي د مخاطـب زړه د شـوق او رغبـت لـه 
ولولو څخه ډک سي او د دين سره يې اړيکي يوازي د ذهني اطمينان 
تــر پــولي پاتــه نــه ســي، بلکــي ديــن يــې د زړه آواز، د روح غــذا او د 

 جذباتو تسکين جوړ سي. 
په نيوکه او مباحثه كي د ډېري ښې طريقې غوره کولو مطلب دادى 
چــي دتبليــغ كــوونكي نيوکــه بايــد تعميــري بڼــه ولــري، د زړه ســوي، 
لورېيني او اخلاص ښکارندويه وي او د خبرو انداز بايد دونـه پـه زړه 
پوري او ساده وي چـي پـه مخاطـب كـي د ضـد،كركي، تعصـب او د 

پاروي، بلکي رشتياني اند او فکـر تـه جاهليت د حميت ولولې را ونه 
 يې اړ کړي او د حق د پلوۍ جذبه پکښي پيدا کړي. 

دين په داسي حکمت او په داسي فطري انداز وړاندي كړئ   -12
چي مخاطب هغه يو غير فطري بار محسوس نه كړي او خلك 
ورځني د بد وړلو او كركي پر ځاى هغه د زړه له کومي ومنـي، 

او راحت احساس كړي او د دعوت  له قبلولو څخه يې سکون
كوونكي د نرمۍ، ژبني خوږوالي او حکيمانه رويـې لـه املـه د 

 دين رشتينى خوند او کشش ومومي.
 فرمايي:  سحضرت معاويه بن حکم السلمي

سره لمونځ كـاوه چـي پـه دې وخـت  ج يو وخت ما د رسول ال�ه«
و سره د كي يوه سړي وتريچل. ما په لمانځه کي د يرحمك ال�ه په ويل

هغــه جــواب وركــړ. د دې پــه ويلــو ســره ټولــو خلکــو ماتــه ســترګي را 
واړولې، ما ورته وويل: خداى دي خيركړي تاسي ولي ماته پـه داسـي 
اريانتيا سره ګوري؟خلکو ماته د پټي خولې او سېدو اشاره وكړه او زه 

له لمانځه څخه خلاص سو  ج هم پټه خوله سوم. كله چي رسول ال�ه
او پلار دي تر ده قربان سـي ـــ مـا داسـي ښـه ښـوونکى او ــ زما مور 

روزونى نه تر ده دمخه ليدلى وو او نه مـي تـر ده وروسـته ليـدلى وو. 
نه ماته په غوسـه سـو، نـه يـې وتـرټلم، نـه يـې بـد راتـه  ج رسول ال�ه

وګوره!زمـوږ پـه دې لمانځـه «وويل، يوازي يې دا راته وفرمايل چـي: 
د پـاكۍ او  أنـه دي؛ لمـونځ د خـداىكي خبري اتري كول مناسبي 

برترۍ د بيانولو او د هغه د سترتوب د څرګندولو او د قرآن كريم ويلو 
 (مسلم).» نوم دى

په څونه نرمـي او زړه وړونكـي طريقـې سـره  ج وګورئ!رسول ال�ه
هغه کس پوه كړ چي نه دا چي دغـه خبـري پـر هغـه درنـې نـه سـوې، 

 د کي پاته سو.بلکي دغه نصيحت يې د تل لپاره په يا
داعي دي تل په خپلو ليکنو، ويناوو او خبرو اترو كي داسـي  -13

منځ لاري (اعتدال) غـوره كـړي چـي د اورېـدنكو سـره هـم د 
هيلي او اميد كيفيت پيدا سي او هم بېره پر غالبه سي. نـه دي 
د بېري په هکله داسي له مبالغې څخه ډکـي خبـري كـوي چـي 

هيلـي سـي او د ځـان له رحمت څخه ن أاورېدونکى د خداى
اصلاح او ژغورل ور ته ستونزمن او ناشونى ښکاره سي. او نه 

د رحمـــت او بخښــني داســي تصـــور  أدي د لــوى څښــتن
وړاندي كوي چي هغـه بېخـي بـې بـاک او بـې پـروا سـي او د 

د بې پايه رحمت او بخشش په هيله ګناهونو ته مـلا  أخداى
 وتړي.

 فرمايلي دي: سحضرت على
غـه دى چـي خلـك د خـداى تعـالى لـوري تـه (پـه ډېر ښه عالم ه«

څخه مايوسـه كـړي، نـه  أداسي توګه دعوتوي) چي نه يې له خداى
د نافرمــانۍ لپــاره لار اواره كــړي. او نــه يــې د  أيــې د لــوى څښــتن

 ».له عذاب څخه بې غمه كړي أال�ه
كي دي: څوک چي ناوړه کار (منکر) » فتاوى عالمګيري«په  -14

تر سره کوي، لومړى يې په نرمي سره پـوه كړئ.بيـا لـه سـختو 
خبـرو څخـه کـار واخلــئ، خـو لـه ښــکنځلو او بـد ويلـو څخــه 
هرومرو ځان وساتئ، كه بيا هم هغه ستا سي خبره ونه مني او 

ه تاسي د دې واک او قدرت لرئ چي هغه پـر لار كـړئ، نـو لـ

خپل قدرت څخه كار واخلئ. كه نه نو د هغه له مجلس څخـه 
 ولاړ سئ او د اصلاح کېدو دعا ور ته وكړئ.

پام مو وي چي په مستحباتو كي په مطلقه توګه نرمي په كـار ده او 
په دې چارو کي سختي كول له حد څخه تجاوز باله سي. همدا راز د 

نه ده. (حقوق هغه چا سره چي زموږ تابع نه وي هم سختي مناسب 
 العلم).
كه يو څوک په کومه ناوړه چـاره اختـه وي او پـه يوازيتـوب  -15

كي د هغې د پرېښوولو په هکلـه ورتـه وويـل سـي او وپوهـول 
سي، خو و يې نه مني او د هغـې ضـرر تـر عـامو وګـړو پـوري 
رســېدونکى وي، نــو بايــد چــي د دې چــاري بــد والــى د عــام 

مجلـس کـي څرګنـد  خطاب له لاري په کومـه عامـه غونـډه يـا
سي، څو خلک د دې خبري په ضرر خبر سي او د دغسـي چـا 
په عمل او فعل ونه غوليږي. البته په عام مجلس کي بايد دغه 

 کس ته خطاب ونه سي. 
له بې ځايه روادارۍ (مراعـت او تعصـب نـه کولـو)، غـوړه  -16

مالۍ او د اصولو له قرباني کولو څخه په کلکه ډډه وکـړئ. پـه 
 مومنان داسي ستايل سوي دي: قرآن كريم كي

دٞ ﴿ َمَّ ِۚ ٱرَّسُولُ  �ُّ ِينَ ٱوَ  �َّ اءُٓ َ�َ   ٓۥمَعَهُ  �َّ شِدَّ
َ
ارِ ٱأ  ﴾رَُ�َاءُٓ بيَۡنَهُمۡۖ  لكُۡفَّ

 .]٢٩[الفتح:
محمد د ال�ه پيغمبر دى او کوم کسان چي د هغه سره دي د «ژباړه: 

و منځو کي کافرانو په وړاندي تند او سخت زړي (قوي) دي. او په خپل
 . »زړه سواندي او مهربان دي

يعنى هغوى د خپل دين او اصولو په معامله كي بېخـي ډېـر ټينـګ 
دي، او په هيڅ حال كي هم د خپلو اصولو په باره كي څه انعطاف يـا 
غوړمالي نه كوي. هغوى هر څه زغملاى سي، مګر دين او اصـول نـه 

پـه واســطه  ج د پيغمبـر أقربـاني کـوي. مســلمانانو تـه لـوى څښــتن
 لارښوونه كړې ده. لکه چي فرمايي:

هۡوَاءَٓهُمۡۖ  سۡتَقمِۡ ٱوَ  دۡعُۖ ٱفَ  فلََِ�لٰكَِ ﴿
َ
مِرۡتَۖ وََ� تتََّبعِۡ أ

ُ
 .]١٥[الشورى:  ﴾كَمَآ أ

نو د همدې لپاره (پرله پسې) بلنه ورکوه او لکه څنګه چي «ژباړه: 
ي حکم درته سوى دى (د لوى څښتن دين ته پر دعوت) باندي هماغس

 . »ټينګ اوسه او د دوى په (فاسدو) غوښتنو پسې مه ځه
د دين په چاره كي غوړمالي كول، بې ځايه رواداري، او د باطل 
سره سوله او مصالحت هغه خطرناكه كمزوري ده، چي دين او ايمان 
دواړه له منځه وړي. البته كه مخاطب مسلمان وي او د جهالت له 

ته په دې باندي باور لرې چي په  مخي په کوم ناوړه کار بوخت وي او
وار د واره په سختي كولو سره به هغه نور لا هم پر ګناه ټينګ سي، 
نو که په دې صورت كي تاسي د هغه د جهالت په وړاندي تسامح 
غوره كړئ او په حکمت سره د هغه د كرار كرار پوهولو کوښښ 

نو وكړئ، نو په دې صورت كي دا غوړمالي نه ده. ځکه چي د جاهلا
پرخبرو باندي له اخلاقو کار اخيستل او مهرباني كول د اکثرو لويانو 
عادت دى. هغوى د جاهلانو پر حركاتوباندي سختي نه كوي، بلکي 
په نرمي او تحمل سره کړنه ورسره کوي. ان چي ځيني وختونه د کم 
فهم خاوندان پر دې رويه باندي د غوړ مالۍ ګومان کوي، چي دا 

وړمالي هغه ده چي د کوم دنيوي غرض لپاره وي ګومان غلط دى. غ
 خو که د ديني مصلحت لپاره وي، نو دا بيا غوره او ښه باله سي. 

د دعوت او تبليغ په هلو ځلو كي دوام او تسلسل رامنځ ته  -17
كړئ، او هغه ترتيب چي لويانو جوړ كړى دى، په استقلال او 

پر  مسؤوليت سره، پرله پسې پر مخ بوزئ. د هدغسي ترتيب
نيمايي پرېښوولو او د نورو نوو نوو پرو ګرامونو د جوړولو له 
عادت څخه ځان وساتئ. لږ كار وكړئ، خو په پرله پسې توګه 

 يې وكړئ.
 فرمايلي دي:  ج رسول ال�ه

غوره عمل هغه دى چي په پرله پسې توګه تر سـره کيږي،كـه څـه «
 ».هم ډېر لږ وي

هغه باندي د عمل تر پوهولو او تبليغ وروسته، سمدستي پر  -18
كولو هيله مه لرئ، بلکي ځان د يوه پوسته رسوونکي غونـدي 

 وګڼئ چي دنده يې په سليقه سره پيغام رسول وي.
د تبليغ يا د دين دخدمت اصلي ثمره، په آخرت کي ژغورنه  -19

رضا تر لاسه کول وګڼئ. او خپله موخـه د هغـه  أاو د خداى
ظــاهري ګټــه  اغېــزه او ګټــه مــه ګڼــئ. كــه ستاســي د هلــو ځلــو

محسوسه نه وي، يا لږ وي، نو په دې صورت كي مه خوابـدي 
كېږئ. ځکه چي ستاسي كار او دنده هڅه او كوښښ دى او د 
نورو خلکو منل ستاسي له واكه وتلى کـار دى. پـه هغـو خبـرو 
پسي تلـل چـي پـه واک کـي نـه وي، خپـل ځـان بـې ځايـه پـه 

هڅـه او تشويش كي اچول وي. اجر او ثـواب يـوازي پـر هغـه 
کوښښ باندي دى چي په اخلاص سره وي.پـه دې چـارو كـي 
ــو او  ــه هڅ ــه پ ــار وي، هغون ــا او ټينګ ــه بوختي ــر څون ــي ه چ

 کوښښونو کي ټينګښت او دوام وي.

كه چيري پر خلکو بانـدي ستاسـي خبـري كومـه اغېـزه ونـه  -20
كړي، نو په دې صورت كي مه خوابدي كېږئ. ځکه چـي دا د 

لامل ګرځي. دا كوچنۍ خبـري نصيحت د پرېښوولو او نهيلۍ 
 دوني مهمي مه ګڼئ. 

د دعوت او تبليغ پـه لار كـي رامـنځ تـه کېـدونکو سـتونزو،  -21
تكليفونو او ازميښتونو ته په ورين تندي هر كلى وواياست. او 

 په هکله يې صبر او استقامت څرګند كړئ.
 فرمايلي دي: ألوى څښتن تعالى

﴿ ِ مُرۡ ب
ۡ
صَابكََۖ  صِۡ�ۡ ٱوَ  لمُۡنكَرِ ٱعَنِ  نهَۡ ٱوَ  لمَۡعۡرُوفِ ٱوَأ

َ
ٰ مَآ أ  .]١٧[لقمان:  ﴾َ�َ

او (په لطف او مهرباني او حکمت سره، د خپل وس سره سم) «ژباړه: 
په نېکۍ امركوه او له بدۍ څخه منع كوه او (په دې امر بالمعروف او نهي 
عن المنکر کي چي په ځانګړې توګه او په هر حالت کي چي په عامه توګه) 

مصيبتونه، ستونزي او زوروني در باندي راسي پر هغه باندي  هر څونه
 .»صبر وكړه

د حق په لاركي ستونزي او مشکلات هرو مرو را منځته كيږي. د 
انسان ايمان هغه وخت قوي كيږي او په اخلاقو او كړنه كي يې هغه 
وخت ښه والى او پياوړتيا راځي، چي د ازميښت له پړاوونو څخه تېر 

دى چي خداى تعالى خپل هغه بنده ګان هرومرو سي. دغه دليل 
ازميي چي د ايمان دعوه كوي. او څوك چي په خپل دين او ايمان كي 

 هر څونه ټينګ وي، د هغه ازميښت هم ډېر سخت وي.
 فرمايلي دي: ألوى څښتن

ءٖ مِّنَ  وََ�بَۡلُوَنَُّ�م﴿ مَۡ�لِٰ ٱوََ�قۡصٖ مِّنَ  ۡ�ُوعِ ٱوَ  ۡ�َوۡفِ ٱ�َِ�ۡ
َ
 ٱوَ  ۡ�

َ
 نفُسِ ۡ�

ِ  �َّمََ�تِٰ� ٱوَ  ِٰ�ِ�نَ ٱوَ�َّ�ِ ِينَ ٱ ١٥٥ ل�َّ آ إَِ�ۡهِ  �َّ َّ�� ِ صِيبَةٞ قاَلوُٓاْ إنَِّا ِ�َّ َ�بَٰتۡهُم مُّ
َ
إذَِآ أ

وَْ�ٰٓ�كَِ  ١٥٦َ�جِٰعُونَ 
ُ
وَْ�ٰٓ�كَِ هُمُ  أ

ُ
ۖ وَأ ّ�هِِمۡ وَرَۡ�ةَٞ  لمُۡهۡتَدُونَ ٱعَليَۡهِمۡ صَلََ�تٰٞ مِّن رَّ

 .]١٥٧-١٥٥[البقرة:  ﴾١٥٧
او ګورئ چي موږ تاسي خامخا په يو څه شي ازمويو؛ (کله، له «ژباړه: 

دښمن څخه) په بېره، او (کله) په لوږه، او (کله) په مال او ځان او مېوو 
کي په کموالي (تاوان) سره. او (اى پيغمبره!) کوم کسان (چي په دغسي 

خبري واوروه. (د ډېرو حالاتو کي) له صبر څخه کار واخلي هغو ته خوش
احسانونو او په جنت سره زېرى ورکړه). دا هغه خلک دي چي کله کومه 

موږ «بخوله (مصيبت) پر راسي، نو (د ژړا او فرياد پر ځاى) وايي چي: 
ټول (د خپلو شتو او اولادو سره) د ال�ه يو، او ټول (له دنيا څخه) د ال�ه 

چي پر هغو باندي به د  دا هغه خلک دي». لوري ته ور ګرځېدونکي يو
دوى د پروردګار له لوري (جلا جلا) ځانګړي پېرزويني (رحمتونه) وي، 
او د هغه رحمت به د هغو (ټولو په عامه توګه) د سر سيورى وي، او 

 . »دغسي خلک پر سمه لار روان دي
 دې وينا ته هم پام وکړئ: ج د رسول ال�ه

 ج ل ال�ـهڅخه روايت دى چي يو چا لـه رسـو سله حضرت سعد
څخه پوښتنه وكړه چي اى رسول ال�ه! تر ټولو سخت ازميښت په چا 

د مصيبتونو او ابتلاوو تـر ټولـو «ورته وفرمايل:  ج كيږي؟ رسول ال�ه
سخت ازميښت په انبياوو کيږي. بيـا پـه هغـو كيـږي چـي پـه ديـن او 
ايمان كي انبياوو ته ډېر نژدې؛ په دوهمه مرتبـه کـي وي. بيـا پـه هغـو 

ي دغوته نـژدې وي. همدغسـي مرتبـه پـه مرتبـه پـه اوليـاوو، کيږي چ
علماوو او صلحاوو تر ټولو سخت ازميښت کيږي. هر څـوک د هغـه 
د ديانت په کچه په ازميښتونو مبتلا کيږي. نو هر څوک چـي پـر ديـن 
ډېر ټينګ او محکم وي، ازميښت يې هـم سـخت وي او هغـه څـوك 

م ساده او آسـانه وي. چي په دين كي كمزورى وي، د هغه ازميښت ه
او دا ازميښت پـر دينـداره او لـه لـوى څښـتن څخـه بېرېـدونکى کـس 
باندي تر هغه وخته پوري وي چي پر مځکه باندي ګرځي او پـر هغـه 

 (مشکۈة) » باندي د ګناه هيڅ اثر نه وي پاته
 خپل حال داسي بيانوي:  ج يو بل ځاى رسول ال�ه

تكليف سوم چي هيڅ انسان زه د خداى تعالى په لار كي دونه په «
دونه نه دى په تكليف سوى. او زه د خداى په لار كي دونه وبېرول 
سوم چي هيڅ سړى به دونه نه وي بېرول سوى او پر ما باندي دېرش 
ورځي او شپې داسي تېري سوي دي چي زما او د بلال د خوړلو 
لپاره هيڅ داسي شى نه وو چي کوم ښاکښ دې وخوري، پرته له لږي 

 (بخارى) » ښې څخه چي د بلال په بغل كي وهتو
 فرمايلي دي: ج بل ځاى رسول ال�ه

صـبر ور پـه برخـه  أڅوک چي د صبر كولو هڅه وكړي خـداى«
 (بخارى او مسلم) » كوي. او تر صبر بل غوره شى نسته

خبره داده چي ازميښـتونه او کوښښـونه دواړه د دعـوت د چـارو د 
پيــاوړي كولــو او پرمختــګ لپــاره اړيــن وســايل دي. هــيڅ دعــوت د 
ازميښتونو له ډ ول ډول پړاوونو څخه بـې لـه تېرېـدو نـه سـي بريـالى 
كېدلاى. په تېره هغه دعوت چي په انساني ټولنه کـي يـو نـړۍ وال او 

رامنځ ته کوي او پر نوو بنسـټونو بانـدي هر اړخيز اوښتون (انقلاب) 
 د ټول انساني ژوندانه د ودانولو پلان لري. 

او  ج هغه مهال چي د مکې مکرمې ظالمو مشرکينو پر رسـول ال�ـه
د هغه پر اصـحابو بانـدي ډول ډول ظلمونـه كـول د هغـو ورځـو يـوه 

د  ج رسـول ال�ـه«داسـي بيـانوي:  سواقعه حضرت خباب بن الارت

يفي تر سوري لاندي خپل پټو (څادر) تر سرلاندي كړى بيت ال�ه شر
وو او آرام يې کاوه. موږ ده ته پـه شـکايت ورغلـو او ورتـه ومـو ويـل 
چي اى رسول ال�ه! ته ولي له خداى تعالى څخه زموږ لپاره د مرستي 
غوښتنه نه كوې؟ او ولـي د دې ظلـم د پـاى تـه رسـېدو لپـاره دعـا نـه 

وري دوام مــومي او كلــه بــه د دې كــوې؟ (آخــر بــه دا لــړۍ تــر څــو پــ
ترتاسي دمخه «ورته وفرمايل:  ج مصايبو دوره ختميږي؟) رسول ال�ه

داسي څوک هم تېر سوى دى چي څا به يې ورته وكيندى او هغـه بـه 
يې پکښي دراوه. بيا به يې په اره د هغه بدن اره کړ، خـو سـره لـه دې 

ې د هغه په بـدن به هم هغه له خپل دين څخه نه اوښتى. دغه راز به ي
د اوسپني ږمونځي ننه ايستلې چي دغه ږمونځي به د هغـه تـر غوښـو 
ووتلې او تر هډوكو او پلو پوري به يې ورسېدلې. مګر بيا به هم دغـه 

لـوړم  أد خداى تعالى بنده له حق څخه نه پر شـا كېـدى. پـه خـداى
چي دا دين به تر دې کچي غالب كيږي چي سپور مسافر به (د يمن د 

مېني) صنعاء څخه تر حضرموت پوري سفر كوي او پر لاري بـه پلاز
څخه د بل هيچا بېره نه وي ورسـره. البتـه چوپانـانو  أپرته له خداى

ته به يوازي د خپلو پسـونو پـه هکلـه اندېښـنه وي چـي شرمښـان يـې 
 (بخارى).» ځني ونه خوري. مګر افسوس چي تاسي تلوار کوئ

څخـه اورېـدلي  ج ل�ـهوايي چي ما لـه رسـول ا سحضرت معاويه
زما په امت كي به تـل يـوه ډلـه داسـي موجـوده «دي چي فرمايل يې: 

وي چي د خداى تعالى د دين ساتونكي به وي. هغه خلك چي نـه ور 
سره يو ځاى كيږي او هغه خلك چي مخالفت يې كوي څه تـاوان نـه 
سي ور رسولاى. دغه د دين ساتونکي به تر هغـو چـي د ال�ـه پرېکـړه 

 (بخارى او مسلم) » خپل دې كار باندي ټينګ ولاړ ويکيږي پر 



 او آدابد دعوت اصول     ٤٦

ډېر وختونه له لږي بې احتياطۍ څخه د ګټي تر څنګ تاوان  -22
هم رامنځته كيږي. له دې امله بايد هـر وخـت احتيـاط وسـي. 
ډېر خلك د تبليغ كولو په جوش كي د دې پروا نه كوي چي يو 
 مسلمان بې پردې کيږي. په دې توګه مسلمان بـې عزتـه سـي.

پــه داســي حــال کــي چــي د مســلمان عــزت او آبــرو ډېــر ســتر 
 ارزښت لري.

 فرمايلي دي: ج نبى اكرم
هغه څوك چي د يوه مسلمان پرده كوي، خداى تعالى بـه پـه دنيـا «

او آخرت كي د هغه پـرده وكـړي. او خـداى تعـالى د هغـه بنـده سـره 
 (مسلم).» مرسته كوي چي هغه د خپل ورور مرسته وكړي

ېره مهمه ده چـي مبلغـين دې خبـري تـه ډېـره پاملرنـه له دې امله ډ
وكړي چي په نهى عن المنكر كي د چا بې عزتي ونه كړي.كوم منكـر 
چي په پټه تر سره کيږي، هغه بايد همدغسي پټ وساتل سي، خو بد 
وګڼل سي او د بدلون او منع كولو کوښښ يې وسي. او كوم منکرچي 

ره توګه بد وګڼل سـي او د لـه په ښکاره تر سره كيږي هغه بايد په ښکا
منځه وړلو کوښښ يې وسـي. پـه دغسـي حالـت كـي هـم بايـد حتـى 
الوسع د منکر د ترسره کوونکي عزت او آبرو په نظركـي ونيـول سـي. 

سـي. مطلـب دا چـي د منكـر » نيکـي بربـاد، ګنـاه لازم«داسي نه چـي 
انکار هرومرو بايد وسي. خو بايد چي د مسلمانانو عـزت او آبـرو تـه 

 دي پام وسي. ج
د دې ترتيب داسي دى چي كومه ګناه چي په ښکاره توګه تـر سـره 
كيږي، هغه دي په ښکاره توګـه وغنـدل سـي او بـده دي وګڼـل سـي. 



 ٤٧  تښارز تبليغ او عوت د د

خوكه کومه ناوړه چاره د هغې د ترسره کوونکي لخوا پـه پټـه تـر سـره 
 کيږي، نو هغه بايد داسي وغندل سي چي افشا نه سي. 

يا فرعي خبري مـه څېـړئ، بلکـي  په تبليغ کي نزاعي مسايل -23
يوازي د اصلي توحيد لوري ته خلـك بـولئ او د اسـلام اركـان 

 ورته تبليغوئ.
د كومو وګړو په منځ كي چي د دعوت او تبليغ غوره فريضه  -24

تر سره كوئ د هغـو د مـذهبي معتقـداتو او ولولـو درنـاوى او 
لحاظ كوئ. د هغو لويان او لارښوونكي په بد نامه مه يادوئ، 
مه يې پر معتقداتو باندي تېرى كوئ، او مه يې مذهبي نظريې 
تحقيروئ. خپل دعوت په ښه او مثبته طريقه او حکمت سـره 
ورته وړاندي كړئ او په انتقاد او اعتـراض كـي هـم د خلکـو د 
تحريکولو پر ځاى، په ډېر زړه سوي سره د هغو په زوړنو كـي 

باتي د خپلــو خبــرو د اچولــو هڅــه وکــړئ. ځکــه چــي پــه جــذ
اعتراضونو او توهين آميزو خبرو پـه مخاطـب كـي د کـوم ښـه 
بــدلون هيلــه نــه ســي کېــداى، بلکــي کېــداى ســي چــي هغــه د 

او د دين په شان  أجاهليت او تعصب په جوش كي د خداى
كي بې ادبي و كړي او دين ته د نژدې كېدو پر ځاى، نـور هـم 

 ځني ليري سي.
 ارشاد دى: أپه قرآن كريم كي په دې اړه د لوى څښتن

ْ  وََ� ﴿ ِينَ ٱ�سَُبُّوا ِ ٱيدَۡعُونَ مِن دُونِ  �َّ َّ�  ْ َ ٱفيَسَُبُّوا  ﴾عَدۡوَۢ� بغَِۡ�ِ عِلٖۡ��  �َّ
 .]١٠٨[الأنعام: 

او اى مومنانو! هغو بتانو او معبودانو ته چي مشرکان يې له ال�ـه «ژباړه: 
 پرته بولي ښکنځل مـه كـوئ. چـي داسـي ونـه سـي چـي دغـه مشـرکان (پـه

غوسه سي) په شرک کي په نور وړاندي تګ (او تېري) سـره، د نـاپوهۍ لـه 
 . »امله خداى ته بد ووايي

د دعوت او تبليـغ پـر مهـال او تـر دې دمخـه او وروسـته دا  -25
ستره پېرزوينه ده چي ماته يې د  أفكر وكړئ چي دا د خداى

دې خدمت كولو توفيق راکړ، چي په هغه كي زما خپلـه فـلاح 
.كه نه نو زه چيري د دې وړ وم چي داسي خدمت او ښېګڼه ده

تر سره كړم. دا خبره دونه په يـاد كـړئ چـي خلکـو تـه د ديـن 
 ښوولو په وخت كي مو په ذهن كي پاته وي.

د تبليغ حدود، فرض، واجب، مستحب او ممنـوع (پـه زده  -26
کړه او د کتابونو په مطالعه يا) له مـاهرو علمـاووكرامو څخـه 

معلوم كړئ. څو پـه تبليـغ كـي لـه حـدودو په پوښتنه كولو سره 
 څخه تجاوز ونه سي.

د تبليغ، وعظ او نصيحت پر مهال او له هغه څخه دمخه او  -27
ــظ،  ــه دې وع ــه! پ ــه خداي ــوئ: اى لوي ــا ك وروســته داســي دع
نصيحت او تبليغ كي د ريا، لويۍ او كبر او هر ډول شر څخه 

ېدونكو ما او اورېدونكي وساتې او له دې تبليغ څخه ما او اور
 ته ګټه ورسوې.

په اوونۍ كي دوې ورځي د دعوت او تبليغ لپاره وټاکئ. يوه  -28
ورځ په خپله سيمه کي تبليغ کـوئ او بلـه ورځ بـل ځـاى تـه د 

 تبليغ لپاره ځئ.

 Ï عيÇÏعمل æÇ فکر 

د خپلي دندي او كار په هکله رشتيانى شعور پيدا كړئ، زمـوږ  -1



 ٤٩  تښارز تبليغ او عوت د د

ځـاى ناسـتى دى، او  ج دعوتګرانو څخه هر يـو د رسـول ال�ـه
تاســي د ديــن د دعــوت، د حــق د څرګنــدولو او د تبليــغ هغــه 

سـر تـه رسـول.  ج فريضه سرته رسوئ، چـي د خـداى رسـول
ځکه نو د هغه داعيانه جوش او ولولې پيدا كولو هڅـه وكـړئ 

 ځانګړى او امتيازي صفت دى. ج چي د رسول ال�ه
سـه د خپل نصب العين (ديـن) پـه هکلـه رشـتيانى علـم تـر لا -2

كــړئ او پــه پراخــه توګــه د هغــه د خپلولــو او هضــمولو هڅــه 
په نظر كي د مسلمان امت نصب العين پـه  أوكړئ. د خداى

قطعي توګه دادى چي په بشپړ ډاډ او اخلاص سره هغه دين په 
راوړى دى، او  ج بشپړه توګه قايم او نافذ كړي چي رسول ال�ه
صـادي او سياسـي پر عقايدو، عباداتو، اخلاقو او ټـولنيزو، اقت

چارو، لنډه دا چـي د انسـاني ژوندانـه پـه اړه پـر ټولـو آسـماني 
په خپل مبارك ژوند كـي  ج لارښوونو مشتمل دى. رسول ال�ه

 دغه دين د خپلو ټولو تفصيلاتو سره قايم او نافذ كړى وو.
د اسلام د ژور بصيرت د تر لاسه کولو هڅه وكړئ. او دا باور  -3

ي ديـن بـس يـوازي همدغـه پـه وړانـد أولرئ چـي د خـداى
اسلام دى. که د دې دين پر ځاى د بنـده ګـۍ بلـه هـره طريقـه 

په وړاندي به هيڅ قدر او ارزښت و نه  أغوره كړئ، د خداى
په وړاندي همدغه دين چي په قرآن كـريم او  ألري. د خداى

نبوي سنتو کي بيان سوى دى، منلى دى او عملـي تفسـير يـې 
 وند سره وړاندي كړى دى.په خپل مبارك ژ ج رسول ال�ه

د دين د صحيح فهـم د ترلاسـه کولـو او د ديـن پـه حکمتونـو  -4
 باندي دپوهېدولو لپاره پرله پسې هڅې وكړئ.



 او آدابد دعوت اصول     ٥٠

 فرمايلي دي: ج رسول ال�ه
ينِ « هْهُ فِي الدِّ ُ بهِِ خَْ�ًا ُ�فَقِّ  (بخارى او مسلم).  »مَنْ يرُدِْ ا�َّ

ژباړه: خداى تعالى چي كوم سړى تـه پـه خيـر سـره د نـازولو اراده 
وکړي، نـو يـې فقيـه کـړي، يعنـي هغـه تـه د خپـل ديـن د فقاهـت او 

 صحيح فهم ښېګڼه ور په برخه كړي. 
حقيقت دادى چي د دين صـحيح فهـم او د ديـن حکمـت د ټولـو 
ښېګڼو سر چينه ده. څوک چي له دې خير او ښېګڼي څخه بې برخـي 

غه د دواړو نړيو له نېکمرغيو څخه بې برخي وي. نه د هغه پـه وي، ه
ژوند كي كوم توازن او سمون پيدا كيږي او نه د ژوندانه په كـوم ډګـر 

 كي د فلاح او نېکمرغۍ سم استازيتوب كولاى سي.
د دين لپاره هر ډول قربانۍ ته تيار سئ او كه چيري اړتيا پيـدا  -5

لـو لپـاره هـم ځـان سي له خپل ګران هيواد څخه د هجرت كو
چمتو كړئ او خپل ځان په پرله پسي توګـه تلـئ او ازماياسـت 
چي تر كومي اندازې پوري په تاسي كي د غي ولـولې پياوړتيـا 

 موندلې ده.
د رضــا او خوشــالۍ او د  أپــه خپــل هــر عمــل كــي د خــداى -6

آخــرت د ژغــورني او مغفــرت نيــت وكــړئ. دې تــه اخــلاص 
د قبلېدو وړ نه دى. لـه  وايي. له اخلاص څخه پرته هيڅ عمل

مخلوق څخه د ځان په هکله د ستايني له اورېـدلو، د هغـو پـه 
زړه كي د خپل ستر توب له پيدا كولو، يا له هغو څخه د مـالي 
ګټي د تر لاسه کولو له نيت څخه په کلکه ډډه وكړئ. دا ټولـه 

 ريا ده او په ريا سره نېکي له منځه ځي. 
تـه وړانـدي كـوئ، لـومړى  هر څه چي د دعوت په موخه نورو -7



 ٥١  تښارز تبليغ او عوت د د

خپل ځان د هغه مخاطب كـړئ. هغـه خبـري چـي بـل تـه يـې 
کوئ، لومړى يې خپل ځان ته وكړئ، او هر څه چي لـه نـورو 
څخه غواړئ، لومړى يې تاسي خپله په عمل کي وښياسـت. د 
دين د داعي امتياز دادى چي هغه خپله د خپل دعوت رشتينې 

عمـل او كړنـه يـې پـر بېلګه وي. هر څه چي وايي، بايد خپـل 
هغه باندي شاهدي ور كړي. څوک چي د كومو حقيقتو نو پـه 

 قبلولو کي د نړۍ ښېګڼه ويني، خپله 
د هغو تر ټولو ډېرحريص او غوښتونکى وي. هر پيغمبرچي به 
خپل قوم ته د دعوت وركولو لپاره پاڅېدى، لومړى به يې دا علان 

لُ ﴿ وكړ چي وَّ
َ
ناَ۠ أ

َ
 .»زه پخپله تر ټولو لومړى مسلمان يم« ﴾لمُۡسۡلمِِ�َ ٱ�

د دې سره سره په خوله او قلـم هـم دا شـاهدي وركـړئ چـي حـق 
هغه دى چي زه يـې درتـه وړانـدي كـوم. او پـه خپـل انفـرادي عمـل، 
كورنيو اړيکو او ټولنيزو چارو هم دا ثابته كړئ چي په رشـتيانۍ توګـه 

کـړه وړه  د اسلام د حق ديـن پـه خپلولـو او پلـي کولـو سـره سـپېڅلي
رامنځته كيږي؛ ښه او وياړلې کورنۍ رامنځ ته کيږي او ښکلې، روغه، 
له ناخوالو پاکه، متمدنه او پر مـخ تللـې ټولنـه جـوړيږي او يـو داسـي 
نظــام، تهــذيب او تمــدن تشــکيليږي چــي بنســټ يــي پــر عــدالت او 
انصاف ولاړ وي. كوم خلك چي له خپلي تربيې او اصلاح څخـه بـې 

رو د اصلاح او تربيې خبري كوي، تر هغه بـل نـاپوه خبره وي او د نو
نسته. هغه خپل كور د سوزېدو په حال كـي وينـي، خـو بيـا يـې هـم د 
اوبو سطلونه اخيستې وي او ګوري چي كه چيري د چـا کـوم كـور اور 
اخيستى وي، هغه ووژني!! داسي خلك په دنيا كي هم نـا كامـه وي او 

خ وي. دلتـه د دوى همدغـه په آخرت كي به هم د ناکامۍ سره مخـام



 او آدابد دعوت اصول     ٥٢

پخپله نه عمل کول د هغو دعوت او نصيحت بې وزنه او بې اغېـزي 
كوي او په آخرت كي به پخپله د عمل نه کولو له املـه پـه ډېـر عبـرت 

په دې ډېر ناراضـه کيـږي چـي څـوک  أناك عذاب اخته سي. خداى
بل ته د يو کار په هکله نصيحت كـوي، خـو خپلـه عمـل نـه پـه کـوي 

هـم داسـي بـې عملـه داعـي لـه ســخت  ج رت رسـول ال�ـهوي. حضـ
 عذاب څخه بېروي.

 فرمايلي دى: ج رسول ال�ه
د قيامت په ورځ به يو سـړى راوسـتل سـي او اور تـه بـه واچـول «

سي، د ده كولمې به له اور څخه دبانـدي راووزي. بيـا بـه دغـه سـړى 
خپلي كولمې په داسي ډول راټولوي، لکه په خره چي ژرنده ګرځـوي. 
د دې په ليدو به نور دوږخيان پر ده باندي را ټول سي، او پوښـتنه بـه 
ځني وكړي چي اى فلانيه! دا ستا څه حال دى؟ آيا ته هغه نه يې چي 
په دنيا كي به دي موږ ته د ښوكارونو کولو تلقين او لارښوونه کول او 
له بدو كارونو څخه به دي منع کولو؟ (نو ته پرداسي نېکو كارونو سر 

ه دلته څنګه راغلې؟). هغه سړى به ورته ووايي:مـا بـه تاسـي تـه د بير
نېکۍ كولو درس دركاوه، خوخپله به مي نېکـي نـه کول.تاسـي مـي لـه 

(مسـلم، » بدو كارونو څخه راګرځولاست، خوخپله مـي ترسـره كـول
 بخارى) 

كـومي عبـرت نـاكي منظـرې  ج د معراج په شـپه چـي رسـول ال�ـه
ه بيانولې،له هغو څخه يـو هـدف دا هـم ليدلي وې او هغه يې خلکو ت

ــر ســره  وو چــي د ســمو کــارونو پرېښــوونکي او د ناســمو کــارونو ت
کوونکي پوه او تنبيه سي او هغوى د خپلو ځانونو د اصلاح كولـو پـه 

 هکله فكر وكړي.



 ٥٣  تښارز تبليغ او عوت د د

 فرمايي: ج رسول ال�ه
ما د معراج په شپه ځيني خلك وليدل چي د هغـو شـونډان د اور «

څخـه پوښـتنه وكـړه چـي دا  ÷. مـا لـه جبرائيـلپه غچيو پرې كېدل
راته وويل: دا ستا د امـت واعظـان دي. دوى  ÷څوك دي؟ جبرائيل

به خلکو ته د نېکۍ كولو او تقۈى تلقين كـاوه، خـو خپـل ځانونـه يـې 
 (مشک�وة) » هېر كړي وه

په خپل قول او عمل او په پرلـه پسـې  ج څنګه چي رسول ال�ه -8
د دين د واضح کولو او رسولو حق  أمنډو ترړو سره د خداى

ادا كړى دى، نو د هغه امتيانو ته هم ښايي چي په دغسي توګه 
ديــن ورســوي او ورتــه  أد نــړۍ ټولــو انســانانو تــه د خــداى

واضح يې کـړي. او د غـاړي د فريضـې د ادا کولـو پـه دغسـي 
ــن  ــه د دي ــره د ال� ــدونو س ــو او څرګن ــه کړن ــاس او داعيان احس

 ملاتړي سي. 
وړه، کـــالي او لبـــاس، ژونـــد ژواک او معـــاملې د  خپـــل کـــړه -9

شريعت د حدودو او احکامو سره سـمي تنظـيم کـړئ. پـه دې 
هکله پوهه او علم له داسي کتابونو څخه ترلاسـه کـړي چـي د 
ښو او پاکو معاملو او کړنو، ديـن ښـووني او نـاوړو دودونـو د 
اصلاح او سمون په هکلـه ليکـل سـوي وي. د دې ترڅنـګ د 

و پــه پېښــو او تقليــد د ســر او صــورت او ږيــري د لوېــديځوال
جوړولو او سمبالولو څخه په کلکه ډډه وکړئ. ږيره مو د يوې 
قبضې په اندازه پرېږدئ او تر دې کچي له لنډولو څخه يـې پـه 

 سختۍ سره اجتناب وکړئ. 
خپل اصل حيثيت تل په پام كي نيسئ، او د هغه سره سم د  -10



 او آدابد دعوت اصول     ٥٤

و کوښښ وکړئ. ځکه چي دا خپل ژوند د برابرولو او سمبالول
امت د نړۍ د عامو امتونو په شان يو امـت نـه دى، بلکـي دې 
ــت ور  ــازى حيثي ــو ځــانګړى او امتي ــالى ي ــه خــداى تع امــت ت
ــي د  ــونو ك ــو ولس ــه ټول ــړۍ پ ــه د ن ــت ت ــلى دى. دې ام بخښ
لارښووني مقـام ورکـړه سـوى دى. ځکـه نـو بايـد لـه هـر ډول 

پـر ښـوول  أاىافراط او تفريط څخـه ليـري اوسـئ او د خـد
سوې مستقيمه لار باندي په اعتدال او منځ لاري سره روان او 

 سئ. 
د دعوت او تبليغ عظمت او ارزښت تل په پام كي نيسئ. او  -11

دا فكر كوئ چي دا هغه ستر او سپېڅلى كـار دى چـي د هغـه 
ــاور  ــاڅولي دي. او ب ــران را پ ــل پيغمب ــاره خــداى تعــالى خپ لپ

ن كـوم عـزت او ويـاړ چـي مـوږ تـه د ديـ أوكړئ چي خداى
راپه برخه كـړى دى، دا د دواړو نړيـو د عظمـت او سـر لـوړۍ 
پانګه ده. نو تاسي فکر وکړئ چي د دې په وړاندي به د نړۍ د 
مادي شتو او شان او شوكت څه قدر او قېمت وي، کـوم چـي 

 فقط يو څو ورځي وي.
ــو او  -12 ــه کول ــنځ ت ــو د رام ــو او د نېکي ــه منځــه وړل ــديو د ل د ب

اره تل ملا تړلي اوسئ. ځکه چي دا د ايمان غوښتنه خپرولو لپ
ده او دا د دې امت د ملي شتون موخه باله سـي. د دې هـدف 
لپاره ژوندي او سئ او د دې لپاره تر سـر تېرسـئ. د دې كـار د 

په ستر لقب » خير امت«دا امت د  أتر سره كولو لپاره خداى
 سره سر لوړى كړى دى. د ال�ه تعالى ارشاد دى:



 ٥٥  تښارز تبليغ او عوت د د

ِ  كُنتُمۡ ﴿ مُرُونَ ب
ۡ
خۡرجَِتۡ للِنَّاسِ تأَ

ُ
ةٍ أ مَّ

ُ
 لمُۡنكَرِ ٱوََ�نۡهَوۡنَ عَنِ  لمَۡعۡرُوفِ ٱخَۡ�َ أ

 ِ ِۗ ٱوَتؤُۡمِنُونَ ب  .]١١٠[آل عمران:  ﴾�َّ
امتيانو!) اوس په نړۍ كي هغه ډېر غوره او  تاسي (اى د محمد«ژباړه: 

انسانانو د لارښووني، (اصلاح د انسانانو لپاره ډېره ګټوره ډله ياست چي د 
او ښېګڼي) لپاره منځ ته راوړل سوې ده. تاسي د نېکۍ (يعني د هغو چارو 
چي شرعاً او عقلا� ښه ګڼل سوي دي) امر كوئ او له بدو (يعني د هغو 
کارونو څخه چي شرعاً او عقلا� ناوړه بلل سوي دي) منع كوئ او پرخداى 

 . »ي په عمل کي يې ثابتوئ)(داسي صحيح او رشتينى) ايمان لرئ (چ
د پېغام د رسولو او د دوږخ له سـخت  أخلکو ته د خداى -13

د بنده ګـانو د ژغورلـو لپـاره پـه ځـان  أعذاب څخه د خداى
 کي داعيانه ولولې او زړه سوى پيدا كړئ.

حقيقت دادى چي د ګناه كارو بنده ګانو په غم كي اوسېدل، د هغو 
لــه قهــراو  أل، د خــداىپــر ګنــاه او معصــيت بانــدي خوابــدى كېــد

غضب څخه د هغو د ژغورلو په اړه په تپاک او نـاکراري سـره، هلـي 
ځلي کول، د هغو د ربړو او تکليفونو په ليدلو سره خواشـنى کېـدل او 
د هغو د لارښووني لپاره لاري چاري لټـول، دا د يـوه رشـتياني داعـي 
هغه جوهر دى چي د هغه ژونـد زښـت زيـات اغېزنـاک، خونـدور او 

 ټورکوي ګ
له عېاشـۍ، آرام طلبـۍ او د غفلـت او بـې خبـرۍ لـه ژونـد  -14

څخه ځان وساتئ. او د حق يو داسـي سـرتېرى لـه ځانـه جـوړ 
كړئ چي تل په خپله دنده بوخت وي او هيڅ وخت وسله نـه 

 غورځوي.
د ديـن ښــوولو يــا بيــانولو پــه وخـت كــي خپــل ځــان د هغــه  -15



 او آدابد دعوت اصول     ٥٦

علانـوي. جارچي يا مامور په شان وګڼئ چي يو دولتي حکـم ا
 او هغه څوك چي پوهوئ ترځان غوره او لوړ وګڼئ.

د عامو مسلمانانو سره په ډېره تواضع او عاجزي كړنه كوئ.  -16
خبري په نرمه لهجه او ادب كوئ او خوږې خبري كوئ. هـيڅ 
مسلمان ته په خوار او د كركي په نظر مه ګورئ، په تېره د دين 

ئ. څنګه چـي د علماوو په عزت او درناوي كي كوتاهي مه كو
پر موږ باندي د قرآن كريم او نبـوي احـاديثو عـزت او احتـرام 
واجــب او ضــروري دى، همدغســي د دغــو ســپېڅلو هســتيو 
عزت او درناوى هم اړين دى. دغه اسـلامي عالمـان دي چـي 

په خپل لوى نعمت (علـم او عمـل) سـره سـر  ألوى څښتن
لــوړي كــړي دي. د رشــتيانيو او د حــق دعلمــاوو ســپکاوى، د 

ــر دى. چــي د خــداى ــر او  أديــن د ســپکاوي ســره براب د قه
 غضب لامل ګرځي.

ــل صــالح اعمــال د  -17 ــئ او خپ ــټ ګڼ ــو ټي ــر ټول ــل ځــان ت خپ
نعمت وګڼئ او په ښـه توجـه او پاملرنـه سـره يـې د  أخداى

قرآن او سنتو سره سم تر سره كوئ. په دې توګـه خپـل ځـان د 
رزښـت پاچا دماڼۍ يو خزانه دار فرض کړئ چي پاچا يو څـه ا

ناكــه مرغلــري د ســاتلو لپــاره ورســپارلي وي او هغــه پــه ډېــر 
احتياط سره ساتې، نو هغه خپل ځان زېرمـه وال (خزانـه دار) 

 ګڼي او مرغلري، مرغلري بولي.
كومي چاري چي ستاسي د طبيعت سره سمي درپېښي سي،  -18

فضل وګڼـئ، خپـل اسـتحقاق يـې مـه بـولئ.  أهغه د خداى
عمت قدر کول. د شکر په ادا كولو دې ته شکر وايي ؛ يعني د ن



 ٥٧  تښارز تبليغ او عوت د د

سره په نعمت كي پرمختګ رامنځ ته كيـږي. او كـومي چـاري 
چي ستاسي د طبيعت خلاف در پېښي سي، هغه د ځان لپـاره 
د ترخــو درملــو غونــدي ګټــوري وګڼــئ. دې كــار تــه هــم صــبر 

ته نژدې كيـږي. البتـه د  أوايي. او په صبر سره انسان خداى
ســتونزو او د طبيعــت خــلاف پــه دربــار كــي د دې  أخــداى

كارونو د ليري كولو لپاره په ډېره عاجزي او تواضع سـره دعـا 
وكړئ. دعـا كـول د صـبر خـلاف نـه بلـل کيږي.پـه دې ډول د 
ستونزو د ليري كولو لپـاره تـدابير سـنجول، درملنـه كـول يـا د 
خپلو ستونزو څرګندول او حال ويل هم د صبر خلاف نه بلـل 

ــ ــا پ ــه زړه ي ــو! پ ــږي، ه ــره د کي ــراض كــول هروم ــه اعت ه خول
 صبرخلاف باله سي.

ته شکر كاږئ، البته په ځـان کـي د  أپه هر حال كي خداى -19
شکر د ولولې پيدا كولو لپاره يوه آسـانه طريقـه داده چـي هغـو 
خلکو ته وګورئ چي په دنيوي شـان او شـوكت او پـه مـال او 

 فرمايلي دي: ج شتو كي تر تاسي كښته وي. رسول
وګورئ، چـي پـه مـال، شـتو او پـه دنيـاوي جـاه او  هغو خلکو ته«

مرتبه كي تر تاسي كښته دي. (د دوى په ليدو سره به پـه تاسـي كـي د 
شکر د ادا كولو ولوله پيدا سي). او هغو خلکو تـه مـه ګـورئ چـي لـه 
تاسي څخه په مال او شتو او دنيوي ساز او سامان كـي لـوړ وي. څـو 

سوي دي، ستاسي له نظره لـږ هغه نعمتونه چي اوس تاسي ته دركول 
او خوار څرګند نه سي. (كه نه نو د خداى تعالى د نا شکرۍ احساس 

 ».به در پکښي پيدا سي)
دې ته مو بايد ډېر پام وي چـي پـه خپلـه ژبـه، لاس، کـار او  -20



 او آدابد دعوت اصول     ٥٨

كړنه كوم انسـان تـه څـه ډول ضـرر او اذيـت ونـه رسـوئ. كـه 
ت د چيري دغسي كوم تاوان درڅخه تر سره سي، نـو د شـريع

حکم سره سم د هغه تلافي خپله فـلاح او کاميـابي وګڼـئ. او 
په دې كي شرم او حيا مه كوئ. داسي شرم او حيا ښه كـار نـه، 

 بلکي تكبر دى.
لمونځ په بشپړ ادب، د هغه د ټولو حقوقو او شرايطو سـره،  -21

په مينه او اخلاص ادا كوئ. نفلونو ته هم ډېره پاملرنه كوئ. د 
ژورو اړيکو ټينګولو پرته د دين د دعـوت او ال�ه تعالى سره له 

تبليغ كـار ممکـن نـه دى. او د ال�ـه سـره د اړيکـو د پيـدا كولـو 
خپلـو  أيقيني ذريعه لمونځ دى. كوم چي خپلـه لـوى څښـتن

 بنده ګانو ته د هغه د ادا كولو امر كړى دى. 
د قرآن كريم سره ډېره مينه او محبت كـوئ. پـه هغـه بانـدي  -22

يې تلاوت کوئ. په لمانځه كـي يـې هـم  هم عمل كوئ او هم
په ډېر شوق سـره تلاوتوئ.كـوم تـلاوت چـي د زړه پـه چمتـو 
والي او د طبيعت په حضور كيږي، له هغه څخه د قـرآن كـريم 
پــه پوهېــدلو او پــه غــور او فكــر كولــو كــي هــم ډېــره آســانتيا 

 رامنځته كيږي. او په لېوالتيا او شوق كي هم ډېر والى راځي.
 فرمايلي دي: ج رښوودزموږ سترلا

زړونه داسي زنګ و هي، لکه پر اوسپنه باندي چي اوبه توى سـي «
پوښتنه ځني وسوه: چي اى رسول ال�ه! نـو بيـا د ». او زنګ يې ووهي

د زړه «ورته وفرمايـل:  ج زړونو زنګ څه شى ليري كولاى سي؟ هغه
زنګ په دې ډول سره ليري كيږي چي يو څوک خپل مرګ ډېر ډېر ياد 

 (مشک�وة) » او د قرآن كريم تلاوت وكړي کړي

د قــرآن كــريم د صــحيح ويلــو پــه هکلــه بايــد ډېــره پاملرنــه  -23
وکړئ. لږ تر لږه هغه سورتونه چي په يـاد مـو زده کـړي دي او 
په لمانځه كي يې عادتي واياست، بايد ښه صـحيح زده كـړئ. 
د كوم صحيح ويونكي قاري څخه قرآن كريم په صحيح توګـه 

د رسـالې لـه مطالعـه كولـو څخـه » جمال القـرآن«زده كړئ. د 
ډېره ګټه اخيستل کيږي. د دې رسالې پـه مطالعـه كولـو سـره د 

 قرآن كريم په ويلو كي هم آسانتيا رامنځته كيږي.
خپـل د فراغـت وختونـه د درواغــو ويلـو، غيبـت، جنــګ او  -24

فساد پر ځاى د ديني كتابونو پـه لوسـتلو سـره او پـه مـذهب د 
ه په ناسته او مجلس کي تېركړئ. څو لـه هغـو پابندو خلکو سر

خبري در تـه څرګنـدي سـي. پـه  ج او رسول أڅخه د خداى
ځانګړې توګه د تبليغ په ورځو كي له بې كاره خبرو او لـه بـې 
ځايه كـارونو څخـه ډډه وكـړئ. او خپـل د فرصـت وختونـه د 

په عبادت، ذكر، فكر، درود، دعا، استغفار او  أخداى تعالى
 په تعليم او تعلم كي تېر كړئ.

دا خبره په ياد ولرئ او د اړتيا پـه وخـت كـي يـې خلکـو تـه  -25
وكړئ چي زموږ ټولو اصـلي موخـه ديـن زده كـول او نـورو تـه 
ورښوول دي. دغه خدمت بېلي بېلي ډلي پـه بېلـو بېلـو طريقـو 

يــوه طريقــه د ديــن لــه  ســره تــر ســره كــوي. خــو پخپلــه هــيڅ
  مقاصدو څخه نه بلل کيږي.

ځکه نو د يوې ځانګړي طريقـې غـوره كـول لازم او اړيـن نـه دي. 
هرڅوك چي د هري طريقې سره مناسبت ولري په هغه ډول سره دي 
خدمت كوي. البته هيڅ طريقه بايد د دين د اصولو خلاف نه وي. كه 

نـو د هغـې پـه  چيري د چا د کومي طريقـې پـه هکلـه كـوم شـک وي،
ــه د  ــه كــوم محقــق عــالم څخــه پوښــتنه وكــړئ او د هغ ــه دي ل هکل
لارښــووني ســره ســم دي عمــل وكــړي. پــه دې هکلــه ډېــر بحــث او 

 مباحثه مه كوئ.
کله چي ښه عملونه تر سره کړئ، په تېره هره شپه د بيدېـدو  -26

 پر مهال دا دعا كوئ چي: 
ســتا اى لويــه څښــتنه! تــر كومــه ځايــه چــي زمــا وس رســېدى مــا 

لارښووني عملي کړې. خو بيا هم زما اعمـال لکـه څنګـه چـي ښـايي 
هغسي نه دي. پـه هغـو کـي خطـا وي او کوتـاهۍرا وبخښـې او دغـه 

 ناقص عملونه مي قبول كړې. 
 دغه دعا په ډېر عجز سره كوئ او پر ځان باندي يې لازمه وګڼئ.

 ÏعيÇÏ ÝصاæÇ 

اخلاص: د اخلاص نخښه داده چي كه چيري يو څوك چـي د  -1
خپلي خوښي سره سم کار کوي اړ سي چي دغه كـار پـه کومـه 
بله طريقه ــ البته چي جايزه وي ـــ تـر سـره كـړي، نـو بيـا هـم 
خوښ وي چي ښه سو چي دا كار تر سره سو، خو که د خپلي 

چي خوښي پرته په بله طريقه کار ورته ستونزمن سي او ووايي 
دا کار ولي په دې طريقه کـوم، نـو دا د نـه اخـلاص نخښـه ده. 
بلکي له دې څخه دا څرګنديږي چي موږ د دنيا لپاره كار كوو. 
چي البته دغه حالت د اصلاح كولو وړ دى. دا هغه ناروغي ده 
چي ښه عملونه د منلو وړ نه ګڼـي. نـو لـه درنـو مبلغينـو څخـه 

ه په خلـوص او اخـلاص هيله کيږي چي خپله هره وينا او ليکن

وړاندي كړئ. ځکه يو عمل چي د اخـلاص سـره مـل وي،کـه 
هر څونه لږ هم وي ډېري ديني او دنيوي ثمـرې لـري، خـو لـه 
اخلاص پرته نه په دنيا كي كوم اثر لري او نه په آخرت كي كوم 

 اجر.
 فرمايلي دي:  ج زموږ پيغمبر

» 
َ
 صُوَرُِ�مْ وَأ

َ
َ لاَ َ�نظُْرُ إِلى  قلُوُ�ُِ�مْ إنَِّ ا�َّ

َ
مْوَالُِ�مْ وَلَِ�نْ َ�نظُْرُ إِلى

ْ�مَالُِ�مْ 
َ
  مشک�وة عن مسلم)( »وَأ

ژباړه: خداى تعالى ستاسي صورتونو او مالونو ته نه ګـوري، بلکـي 
 ستاسي زړونو او عملونو ته ګوري.

 ج ال�هپه يوه بل حديث شريف كي راغلي دي چي يو چا له رسول
ورتــه  ج ه تــه وايــي؟ رســول ال�ــهڅخــه پوښــتنه وكــړه چــي ايمــان څــ

 ».ايمان اخلاص ته وايي«وفرمايل: 
 سمعاذ ج همدارازپه يوه بل حديث كي راغلي دي چي رسول ال�ه

څخه د لـږ نصـيحت كولـو  ج د يمن حاكم وټاكى. هغه د رسول ال�ه
د ديـن پـه كـارونو كـي لـه «ورتـه وفرمايـل:  ج هيله وكړه. رسول ال�ه

اخلاص څخه كار اخله. ځکه لږ عمل هم چي پـه اخـلاص سـره وي 
 ».كفايت كوي

پـه عملونـو كـي  أپه يوه بل حـديث كـي راغلـي دي چـي خـداى
 يوازي هغه عمل قبلوي چي يوازي د ده لپاره تر سره سوى وي.

 ي: فرمايلي د أپه يوه بل حديث كي راغلي دي چي لوى څښتن
زه د ټولو شريکانو له شركت څخه بې پروا يم (يعنى په دنيـا كـي «

خلك د شـريکانو پـه شـركت بانـدي راضـي وي، خـو زه خـلاق علـى 
الاطلاق يم. له هر شي څخه بې پروا يم او پـه عبـادت كـي د بـل چـا 

شركت ته هيڅ اړتيا نه لرم). کوم څوك چي كـوم داسـي عمـل وكـړي 
ك هم شريك كړي، نو زه هغه څـوك د چي په هغه كي زما سره بل څو

زه له هغه څخه بې «په بل روايت كي دي چي». هغه شريك ته پرېږدم
 (مشک�وة عن مسلم) » زاره كيږم

 په بل حديث كي راغلي دي: 
د قيامت په ورځ به د حشر په ميدان كي يو آواز کوونکى پـه لـوړ «

بـل  آواز سره وايي: چا چي په كوم عمل كي د لوى څښـتن سـره کـوم
څوك شريك كړى وي، د هغه كـار ثـواب او عـوض دي هـم لـه هغـه 

 ». څخه وغواړي. خداى د ټولو شريکانو له شركت څخه بې پروا دى
له دې امله ډېره مهمه او اړينه خبره ده چي درانه مبلغـين پـه خپلـو 

رضـا، د هغـه د ديـن خپـراوى، او د رسـول  أټولو كارونو كي د ال�ه
له موخه وګرځوي. شهرت، عزت، او سـتايني د سنتو اتباع خپ ج ال�ه

ته دي په زړه كي هيڅ ځاى نه وركوي.كه مو چيـري يـو وخـت د دې 
شيانو خيال په زړه كي دروګرځي، نو د لا حـول او اسـتغفار پـه ويلـو 

 سره يې اصلاح كړئ. 
سره، بلکي د عامو مسـلمانو سـره  أداعي بايد نه يوازي د خداى

د زړه لـه تلـه مينـه او خواخـوږي هم مخلـص وي. د هغـو سـره بايـد 
ولري. تل بايد د هغو د ژغورني په فكركي اوسي. او دا پېرزوينه بايـد 
دونه واضح وي چي د ده هره خبره، كه هر څونه په سخته لهجه سره 
هم وي، خو بيا يې هم مسلمان د ځان لپاره خير وګڼي. او پـه دې پـه 

يحت كوونكى سـړى بشپړه توګه ډاډه وي او باور ولري چي ده ته نص
د ده پــه خيــر خبــري کــوي. خــداى تعــالى دي مــوږ ټــول پــه دغســي 

 اخلاص او خير غوښتنه وپسولي. آمين يا رب العالمين.

صحيح علم ترلاسه كول: داعي ته ضروري ده چي د اسـلامي  -2
علومو له نعمت څخه په بشپړه توګه برخمن وي. او د اسلام د 

هکله يې بايد دونـه علـم  دين د احکامو او اوامرو او نواهيو په
تر لاسه كړى وي، چي په هـره مرحلـه كـي صـحيح لارښـوونه 
وكړاى سي. كه نه نو لږ تر لږه خو بايد د هغـو خبـرو پـه هکلـه 
صحيح علم ولري چي خلکو تـه يـې بلنـه وركـوي. كـه چيـري 
داعي ته د اړتيا وړ مسايلو په باب صحيح علم حاصل نه وي، 

ــه د  ــو ب ــاه «ن ــاد، ګن مصــداق ســي، او دعــوت » لازمنېکــي برب
غوندي ډېره مهمه دنده به پـه صـحيح معنـا تـر سـره نـه سـي. 
بلکي د مخاطبينو او پخپله د داعي د ګناه كاره كېـدو او ګمـراه 

 فرمايلي دي: ج کېدو انديښنه به وي. له دې امله رسول ال�ه
 (ابن ماجه)  »طلب العلم فر�ضة على كل مسلم«

مسلمان (نارينه او ښځه) باندي فرض  ژباړه: د علم زده كړه پر هر
 ده.

لـوري تـه  أڅنګه چي هر مسلمان په يو ډول نه يو ډول د خـداى
بلونكى دى، ځکه نو پر هر مسلمان باندي لږ تر لږه د ورځينـو چـارو 
او مسايلو علم تر لاسه كول اړين باله سي.له دې امله لاندي كتابونـه، 

لعه كړئ، او په هغو كي يا له هغو څخه چي هر يو په لاس درسي مطا
چي په کومه خبره باندي نه پوهېږئ، د هغې په هکله لـه کـوم پيـاوړي 

 عالم څخه پوښتنه وكړئ.
 حيات المسلمين. -1
 تبليغ دين. -2
 تسهيل قصد السبيل. -3

او هغه چي غوسه زغمونکي او د خلکو له (بدۍ او لنډ پارۍ «ژباړه: 
څخه) تېرېدونکي (او بخښونکي) دي، داسي نېکان خلك د خداى ډېر 

 .»خوښ دي
د داعي يو اصلي صـفت صـبر او تحمـل (زغـم) هـم دى. لـه دې 

دعوت غوندي درنه دنـده نـه سـي تـر سـره كـولاى. د پرته هيڅوک د 
اصــلاح او دعــوت ســتركاركوونكي بايــد ډېــر صــبر او تحمــل ولــري. 

 †د انبيـاوو أتاسي پام وكړئ چي په قرآن كـريم كـي چـي خـداى
يادونه كړې ده له هغو څخه زياتو يـې د پسـونو او وزو چوپـاني کـړې 

ــ ج ده. خپلــه زمــوږ داعــي اعظــم حضــرت محمــد مصــطفى ه هــم پ
وړكتوب كي وزې پوولي دي. غالباً پـه دې کـي دا راز او حکمـت دى 
چي وزې او وزګړي كمزوري څاروي دي.كه يـوه وزه پـه يـوه سـوټي 
په زوره ووهل سي، نو د هغې ژونـدۍ پاتـه كېـدل مشـکل دي. د دې 
ترڅنګ كه هغه خپل سر ته پرېښوول سي، نو هاخوا دې خواته ډېري 

واړه حقيقتونه په پام كي ونيـول سـي او زياتي منډي وهي. نو که د ا د
د وزو او وزګړو د رمې په هکلـه فكـر وكړئ.كلـه چـي ډېـري وزې او 
وزګړي يـو ځـاى وي، نـو يـوه وزه يـوې خواتـه منـډي وهـي بلـه بلـي 
خواته، او چوپان په غوسـه سـره د سـوټي سـره پـه هغـو پسـې منـډي 

، نـو وهي. كله چي يوې وزې ته ور ورسيږي او سوټى پر پورتـه كـړي
دستي ده ته دا فكر پيدا كيږي چي د يوه سوټي پـه وهلـو سـره د وزې 
كار خلاصيږي.په دې ډول هغه خپله غوسه تر واک لاندي راولـي او 
په ډېر نرمښت سره هغه د رمې خواته ورولي.پـه دې توګـه چوپـان پـه 
پلاوو پلاوو خپله غوسه په خپل واک كي راولي او په دې ډول هغه د 

هم د دعوت،  †ه عادت پيدا کوي. څنګه چي انبياصبر او زغم سر

روزني، اصلاح او تزكيې د سترو دندو تر سره کولو ته ګومارل كېدل، 
ځکه نو غالباً د صبر او زغم او ډول ډول نزاكتونو سره د عادي كېـدو 
لپاره هغو ته د عمر په لومړيو وختونو کي د وزو د پوولـو او چوپـانۍ 

 . وال�ه اعلم.دنده هم ور په برخه سوې ده
له دې څخه څرګنديږي چـي تبليـغ كـوونكي بايـد بېـړه ونـه كـړئ، 
بلکي كار بايد په آرامي او سړه سينه سره تر سره كړي، او كه چيري د 
خپل زيار پايلي ژر تر ژره ورته څرګندي نـه سـي، نـو خوابـدى کيـږي 
دي نه، او نه دي نهيلى كيږي، بلکي په هيله دي اوسي او په پرله پسې 

 وګه دي خپل کار او زيار ته ادامه ورکړي. ت
که داعي د خپل دعوت په وړاندي د کـوم چـا عنـاد، حسـد، نيـت 
بدي او ضديت وويني او د ده تبليغ او بلنه نـه منـي، نـو متـاثر کيـږي 
دي نه. د زړونو د كوم خالق پـه قـدرت كـي چـي ژونـد او مـرګ دى، 

ه حـديث شـريف هغه د زړه كينه او مخالفت هم ايسته کولاى سي. پ
كي راغلي دي چي يو سړى د دوږخيانو عملونه تر سره كوي. تـر دې 
اندازې پوري چي د يوې لويشـتي پـه انـدازه فاصـله د ده او دوږخ تـر 
ــه مــومي او هغــه د  مــنځ پاتــه كيــږي. مګــر د خــداى تعــالى تقديرغلب
جنتيانو كارونه پيلوي او جنتي کيږي. ښايي دغسي عنادګرهم بالاخره 

او ضديته لاس واخلي. بيا نو هيڅکله مه مايوسه كېـږئ. او د له عناد 
يو چا په اړه دا هم آسانه خبره نه ده چي په قطعي توګه وويل سي چي 
هغه عناد کوي. په دې اړه تجربې او ژور بصيرت ته اړتيا ده. البته كه 
چيري كوم څوک دعناد او ځينو نورو مسايلو له مخي د کـوم دعـوتګر 

يا هم د ده له دعوت او تبليغ څخه هرومـرو نـورو تـه خبري نه مني، ب
ګټه رسيږي. ځکه که نور کسان د ضد کوونکي کس غوندي په نـاوړه 

کار اخته وي او د تبليغ کوونکي تبليغ ورورسـيږي، نـو د امـر او نهـي 
 حقانيت اغېزه پرکوي او له ناوړه کاره لاس اخلي. 

عـوتګر د خلکـو پر دې سربېره دا خبره هـم د يـادولو وړ ده چـي د
لخوا د دعوت د قبلولو يا نه قبلولو په اړه هيڅ مسؤوليت نـه لـري. د 
داعي دنده يوازي تبليغ او دعوت دى او هغه بايد په دې انـد او نيـت 
وي چي تبليغ ته اړتيا ده او هر څوني ډېرو خلکو ته چي د خير کلمـه 

رضا تـر لاسـه كيـږي، او پـه  أورسوم، په هماغه کچه د لوى څښتن
دې لار کي پر کـړاو او مصـيبت بانـدي د زيـات اجـر او ثـواب ژمنـه 

خو كه چيري د دې ټولو خبرو  سوې ده، او دا ټولي خبري رشتيا دي.
سره سره د دعوت د قبلېدو نېکمرغي هم تر لاسه سي، نو د راتلونكي 
ګټي سره سره به اوسنۍ ګټه هم تر لاسه سوې وي.مګر اصلي مقصد 

چي هغه هرومرو تر لاسه کيږي. كه د دعـوتګر بايد راتلونكې ګټه وي 
د قبلولو ژمنه بالکـل رشـتيا  أدعوت دلته څوک ونه مني، نو د خالق

ده. البته يوه خبره ډېره د پاملرني وړ ده او هغه داچي د حـق د خبـري 
وړاندي کول بايد په داسي ډول او په داسي ځـاى كـي نـه وي چـي لـه 

کي د حق کلمه سپکه څرګنده سي امله يې د ايمان د خاوندانو په نظر 
او هغوى په سپکه ورته وګوري، له دې املـه پـه دعـوت او تبليـغ کـي 
ښه او غوره اسلوب غوره کول او موقع پېژندنه زښته زياتـه اړينـه بالـه 

 سي.
د خبرو ښه طرز: د انسان د ژبـي خـوږوالى، د مخاطـب کولـو  -4

دي غوره انداز او د خبرو كولو ښه طرز د هغـه پرمخاطـب بانـ
ډېره ښه اغېزه كوي. كه آواز خـوږ او لهجـه خونـدوره وي، نـو 
تر مخالف لا مخالف کس هم خبره اوري او بې له اغېزي نـه 

پاته کيږي. خو د دې پرخلاف كه چيري لهجـه تنـده وي، آواز 
تريخ او کرخت وي او الفاظ بې خونده وي، نو ان خپلـوان لا 

خپلـه لهجـه  هم ليري ځني تښتي. ځکه نو داعي ته ښايي چـي
خوږه او الفاظ نرم او خوندوركړي. بې له اړتيـا پرجـوش رانـه 

لهجه ډېره نرمه  ج سي او چيغي و نه وهي. پخپله د رسول ال�ه
وه او آواز يې نه ډېر لوړ وو او نه ډېركښـته، بلکـي د دې دواړو 
تر منځ وو، او دونه خوږ وو، چي اورېدونكي به بې له اغېزمن 

پـه څونـو جـامعو الفـاظو د  لام معبـدکېدو نه پاتـه كېـدى. 
الفـاظ يـې نـه تـر «د خبرو طـرز بيـان كـړى دى:  ج رسول ال�ه

اړتيا زيات او نه کم وه. نـه يـې دونـه لنـډي خبـري كـولې چـي 
» څوك به نه په پوهېـدي او نـه يـې ډېـري اوږدې خبـري كـولې

 (شمائل ترمذى) 
ټيـټ  په آواز كـي بـه د اړتيـا سـره سـم لـوړوالى او ج د رسول ال�ه

والى وو. په خبرو كي به يې هيڅ ډول تصنع او تكلـف نـه وو، بلکـي 
خبري به يې په ډېره سادګي سره كولې او موسکا به يې د خبـرو سـره 
مله وه.كله چي به يې د خبرو په بهير كي پر کومه خبره باندي ټينګار 
كاوه، نو به له هغه شي څخه چي تکيه به يې پر کـړې وه پورتـه سـو، 

 به کښېنستى اواو سيده 
هغه خبـره بـه يـې وكـړه. خاصـي خبـري بـه يـې پـه پـلاوو پـلاوو 
تکرارولې. د خپلو خبرو د څرګندولو لپاره به يې د لاسونو او ګوتو له 
اشــارو څخــه مرســته اخيســتل. او د تعجــب پــه وختونــو كــي بــه يــې 

 ورغوى موښى.

د خبـرو دغـه ډول پـه پـام کـي  ج داعي ته ښايي چي د رسول ال�ه
او کوښښ وکړي چـي د هغـه مبـارك پـه پيـروي د ښـو خبـرو  ونيسي

کولو په صفت متصف وي. پـه خبـره بانـدي د مخـاطبينو د ډېـر ښـه 
پوهېدو لپاره يا د کومي خبري په اهميت باندي د هغو د ښـه پوهولـو 
لپاره بايد د مخاطب ذهن او فکر په پام کي ونيسي، د خبـرو مناسـب 

ه پلا پـوه نـه سـي يـا خبـره وانـه انداز غوره کړي او که مخاطب په يو
وري، نو خپله خبره دي بيا تکرار کړي او هيڅ دي نه خفه کيـږي، او 

 خبره دي بالکل په ډېره نرمي سره كوئ.
ښه رويه: د بلـونكي لپـاره تـر ټولـو اړينـه داده چـي د نـورو تـر  -5

روزلو دمخه لومړى خپل ځان ښه تربيه كړي. د ښېګڼو سـره د 
ه دي لومړى خپل ځان د ښېګڼو سـره نورو تر عادي کولو دمخ

ښه عادت کړي. لـه نـاوړو عـادتونو څخـه د نـورو تـر ژغورلـو 
دمخه لومړى خپل ځان له بـدو عـادتونو څخـه وسـاتئ. ځکـه 
چي د انسان خپله كړنه د نورو لپاره د هڅوني لامل ګرځـي. او 
ژوره اغېزه باندي كوي. د انسان كړنه او رويه د يوه پټ خـولي 

چـي خپـل اصـحاب  ج حيثيت لري. رسول ال�ه مبلغ يا مربي
کرام په ځانګړې او غوره روزنه سره روزلي وه په هغې كـي تـر 

 ښې رويې درلوده. ج ټولو ډېره مهمه ونډه د رسول ال�ه
كه د بلونكي په قول او فعل كي تضـاد وي نـو د هغـه ټـولي هڅـي 
 بې ځايه ځي.خو كه د هغه په خبرو او كړنه كي يـو شـانته والـى وي،

 نو د هغه ډېر معمولي کوښښ هم ډېري ستري پايلي وركوي.
د خپلي رويې د سمولو طريقه داده چي د کوم خدايي سړي (اهل 
ال�ه، اهل ذکر، اهل علم، رشتين عارف بال�ه) سره اړيکـي ونيسـئ، د 

هغه خدمت ته حاضر سـئ او د ځـان د اصـلاح كولـو پـه هکلـه فكـر 
 وكړئ.

دوستانو) سره اړيکي ټينګول، د هغـو د خدايي کسانو (د خداى د 
خدمت ته ډېر ډېر حاضـرېدل، د ديـن د چـارو د سـمون او د خيـر او 

 بركت لامل ګرځي.
 فرمايلي دي:  ج استازي أد لوى څښتن

خرة تصيب به خ� الدنيا والآ يمر الذدلك على ملاك هذا الأألا أ«
 (مشک�وة)  »هل الذكرأعليك بمجالس 

د ډېـر پيـاوړي كـوو نکـي شـي پـه هکلـه ونـه  ژباړه: آيا تا ته د دين
وايم، له کوم څخه چي د دين او دنيا دواړو فلاح تر لاسه کيږي؟ دا د 

 ال�ه تعالى د يادوونکو مجلس دى او هغه ته حاضري ورکوه. 
 أد دې څېړل او معلومول هم ډېر مهم او اړين دى چي د خـداى

سنتو رشتيني دوستان (اهل ال�ه) څوك دي؟ د خداى دوستان د نبوي 
د  ج پيروان او تابعان دي چي لـوى څښـتن د خپـل محبـوب پيغمبـر

امت د لارښووني لپاره نمونـه ګرځـولي او را اسـتولي دي او پـه خپـل 
 پاك كلام كي يې فرمايلي دي:

َ ٱإنِ كُنتُمۡ ُ�بُِّونَ  قلُۡ ﴿ ُ ٱُ�ۡببُِۡ�مُ  تَّبعُِوِ� ٱفَ  �َّ وََ�غۡفرِۡ لَُ�مۡ ذُنوُ�َُ�مۡۚ  �َّ
ُ ٱوَ   .]٣١[آل عمران:  ﴾٣١َ�فُورٞ رَّحِيمٞ  �َّ

(اى پيغمبره! زما سره د ميني او دوستۍ مدعيانوته) ووايه:که «ژباړه: 
تاسي په رشتيا د ال�ه سره مينه لرئ، نو زما متابعت (پيروي) وکړئ، ال�ه 

ه در وبخښي. او ال�ه (د به ستاسي سره مينه وکړي او ستاسي ټول ګنهونه ب
خپلو مسلمانو بنده ګانو د ګنهونو) ډېر ښه بخښونکى او زيات پر مهربان 

 .»دى

بشپړه پيروي كوي هغـه پـه  ج ځکه نو هغه څوك چي د رسول ال�ه
دوست دى او هغه څـوك چـي د سـنتو  أحقيقت كي د خداى تعالى

 څخـه هـم أله پيروۍ څخه په هره اندازه ليري وي، هغه لـه خـداى
 په هغه اندازه ليري وي. 

سره د ميني دعوه كوي  أمفسرينو ليکلي دي: څوك چي د خداى
د سنتو مخالفت وكړي، هغه درواغجن دى. ځکه  ج او د رسول ال�ه

چي دميني دا قاعده او د عشق دا قانون دى چي څوك د چا سره مينه 
و ان لري، نو د هغه د كور، د هغه د كور د در او دېوال، د هغه د باغ ا

 د هغه د سپي او خره سره لا مينه لري.
د ميني او محبت بلنه  أڅنګه چي داعي او مبلغ نورو ته د خداى

وركوي، نو لازمه ده چي دا مينه په هغه كـي پـه بشـپړه توګـه موجـوده 
وي. او د هغه اثر د هغه پر ظاهري جسم باندي هم څرګند وي، ځکه 

 کيې او پاكۍ نوم دى.چي شريعت د ظاهري كارونو او د باطن د تز

ÈÇÏÂ څو åÑمامرینو لپا æÇ میرÇ Ï 

 فرمايلي دي: ج رسول اكرم
كه چيري درې كسان په يوه ځنګله كي اوسيږي، نو پر هغو لازمه «

 ».ده چي په خپل منځ كي يو امير وټاكي
څنګه چي په عام حالت داسي حکم وي، نـو پـه دينـي چـاروكي د 
دې كار اهميت نور هم ډېر باله سي. بيا څنګه چي پـه دې پـوري ډېـر 
مسايل او د ډېرو خلکو حقوق اړه نيسي، نو شريعت د دې آمريـت او 

 ماموريت لپاره ځيني آداب ټاکلي دي. 

مـامور  دلته موږ څو داسي آداب را ټول كـړي دي چـي پـه اميـر او
دواړو پوري اړه لري. كه چيري د دې آدابو په پام کي نيولو سره كار و 
سي، نو په جماعت كي به ان شاء ال�ه ناكامي رامـنځ تـه نـه سـي او د 

مرسته به هم ورسره وي. خداى تعالى دي موږ تـه د عمـل  أخداى
 توفيق را كړي، آمين.

د جماعت امير بايد داسي شخص وټاكـل سـي چـي تـر ټولـو  -1
څخه په بېره كي ترټولو مخته وي. پـه  أرهېزګار او له خداىپ

دين کي د لوى والي معيار نه په مال او شتو سـره دى او نـه پـه 
کورنۍ سره، بلکي په دين كـي هغـه څـوك تـر ټولـو ډېـر غـوره 

 څخه بېريږي. أدى، چي تر ټولو ډېر له خداى
د امير ټاكل يـوه خالصـه دينـي فريضـه وګڼـئ او خپلـه راىـه د  -2

امانت وبولئ او يوه داسي چـا تـه يـې ور كـړئ چـي  أداىخ
هغه واقعاً د دې درانه بار د پورتـه كولـو او د هغـه د حـق د ادا 
كولو وړ وي. په دې چاره كي پلـوي يـا بـې ځايـه روا داري او 
په دې ډول د نورو عواملـو څخـه پـه اغېـزمن كېـدو سـره راىـه 

لمن پاكه  وركول خيانت دى، له دې شيانو څخه بايد د مومن
 وي.

كه تاسي د مسـلمانانو د جماعـت اميـر وټاکـل سـئ، نـو بايـد  -3
خپلو فرايضو ته ډېره پاملرنه وكړئ او په ډېر ديانـت، زيـار، د 
مسؤوليت په درکولو او هڅو او تپاک سره خپـل فـرايض سـر 

 ته ورسوئ. 
 فرمايلي دي: ج نبي اکرم

و دى د كوم څوک چي د مسلمانانو د ټولنيزو چارو مسؤول وي ا«
هغو سره خيانت وكړي، نو خداى تعالى به پر ده باندي جنـت حـرام 

 (بخارى، مسلم) » كړي
 همداراز يې فرمايلي دي:

څوک چي د مسلمانانو د ټولنيزو چارو مسؤوليت پر غاړه واخلي «
بيا د هغو خير خواهي ونه كړي او د هغو د كـارونو پـه تـر سـره كولـو 

نګـه چـي يـې د خپلـو شخصـي کي ځان داسي ستړى نه كړي، لکه څ
اړتياوو لپاره ستړى كوي، نو خداى تعالى به يې پړمخي په دوږخ كي 

 (طبرانى) ». واچوي
د خپلو مامورينو سره پـه نرمـي، مهربـاني، انصـاف او صـبر او  -4

زغم سره كړنـه كـوئ، څـو هغـوى هـم ستاسـي سـره د زړه لـه 
اخلاصه مرسته وكړي او خداى تعالى ستاسـي جماعـت تـه د 

 دين د خدمت توفيق ور كړي.خپل 
امير بايد د خپلو ملګرو په درنښت او ارزښت پوه سي. د هغـو  -5

د احساساتو درناوى وكړئ. د هغو په اړتياوو خبر اوسـي او د 
هغو سـره بايـد داسـي ښـه او د ورور ګلـوئ كړنـه وكـړي چـي 
ــو ښــه اوخيرغوښــتونكى  ــو ي ــاره ترټول ــر د ځــان لپ هغــوى امي

 دوست وګڼي.
خپلو دوستانو قدر وكړي او هغوى دي خپله اصلي امير بايد د  -6

پانګه وګڼي او په بشپړ زړه سـوي او مينـه او محبـت سـره دې 
وروزي. داسي دي نه کوي چي که يـې خپـل کـوم ملګـرى بـې 
وزلى وي، نو له هغه څخه پام هغو کسانو ته واړوي چي لـوى 

 څښتن مال او شته او دنيوي شان او شوکت ورکړى وي. 

د دعوتګري ډلي اصلي پانګه هغه خلك دي چي په  په حقيقت كي
ډېره پام لرنه او زيار او تـلاښ سـره د ديـن پـه تبليـغ او خپرولـو لګيـا 
وي. د جماعـت د اميـر دنـده ده چــي د دغسـي کسـانو پـه اهميــت او 
ارزښت پوه سي او خپله ټوله توجـه د هغـو روزلـو او لا زيـات چمتـو 

خلکو ته د ګټي رسـولو نيـت  کولو ته واړوي. او د دې سره سره نورو
 هم وكړئ.

د جماعت ټول مهم كارونه د ملګرو پـه سـلا مشـوره تـر سـره  -7
كوئ. او د دوستانو د ښو مشورو څخه په ګټه اخيستني سره د 
جماعت د كارونو په پر مخ بېولوكي د هغو مينـه او شـوق نـور 
هم ور زيات كړئ. خداى تعـالى د مومنـانو يـو صـفت دا هـم 

ي د هغو کارو نه د يو بل پـه مشـوره تـر سـره بيان كړى دى چ
 كيږي. لوى څښتن فرمايلي دي:

مۡرهُُمۡ شُورَىٰ بيَۡنَهُمۡ ﴿
َ
 .]٣٨[الشورى:  ﴾وَأ

او کله چي دوى د کوم کار اراده وکړي، نو د دوى په ټولنـه کـي «ژباړه: 
د عدل د رامنځ ته کېدو په موخه، بې له دې چي پر دوى باندي يو تن يا يو 

 .»(اقليت) له استبداده کار واخلي، په خپلو منځو کي مشوره پرکويلږکى 
ته دا حکم سوى دى چي په خاصو معاملاتو كي لـه  ج رسول ال�ه

فرمـايلي  أخپلو ملګرو سره مشوره كوه.لکه څنګه چي لـوى څښـتن
 دي:

مۡرِ� ٱوشََاورِهُۡمۡ ِ� ﴿
َ
 .]١٥٩[آل عمران:  ﴾ۡ�

(د دين په هغو مهموچارو کي  او د هغو سره په خاصو خبرو«ژباړه: 
چي مشورې ته ضرورت لري او د هغو په هکله تاته وحي نه وي استول 

 .»سوي) مشوره كوه

په ټولنيزو مسايلو كي تل له لوى زړه او ايثار څخه كـار اخلـئ.  -8
خپل ځان ته په هيڅ معامله كي ترجيح مه وركوئ، بلکي تل د 

ملګـري د زړه لــه ايثـار او فياضـۍ رويــه خپلـه کــړئ. څـو ســتا 
کومي او پـه خوشـالي سـره هـري قربـانۍ تـه حاضرسـي، او د 
کارونو د تر سره کېدو سره يې د ميني او علاقې پـر ځـاى بـې 
ــو وخــت حضــرت  ــه ســي. ي ــدا ن ــوري پي ــه ګــي او خوات علاق

 ته وفرمايل: سحضرت عمر سابوبکر
اى د خطاب زويه! تـه مـا پـر مسـلمانانو بانـدي د دې لپـاره اميـر «

چي ته د دوى سره په مهرباني سره ګړنـه وكـړې. تـا د رسـول  وټاكلې
سره صحبت (ملګرتيا) كړې ده. او تـا ليـدلي دي چـي رسـول  ج ال�ه
به څنګـه مـوږ تـه پرخپـل ځـان او زمـوږ كـورنۍ تـه پـر خپلـي  ج ال�ه

كورنۍ باندي ترجيح وركول.تر دې چي موږ ته چي به هر څه د هغـه 
له لوري رسېدل، كله چي به له هغو څخه لږ څه پاته کېدل، نو موږ به 

(كتـاب » كـورنۍ تـه د سـوغات پـه توګـه لېـږل ج هغه د رسـول ال�ـه
 الخراج) 

څخه تـل ځـان وسـاتئ او لـه بـې ځايـه  له پلوۍ او خپل پالني -9
 مړاني او روا دارۍ څخه هم ډډه وكړئ.

د جماعت د نظم د هر څه ښـه ټينګولـو کوښـښ وكـړئ او  -10
هيڅ وخت په دې چارو كي له بې ځايه نرمښت او بې پروايى 

 څخه كار مه اخلئ. 
د جماعت د ملګرو سره د زړه له كومي محبت وكـړئ او دا  -11

 و زياتي د درناوي وړ وګڼئ.اړيکي تر نورو ټولو اړيک
ــر  -12 ــو او د هغــو د خي ــه د نصــيحت كول د جماعــت ملګــرو ت

غوښتلو په هکلـه ډېـره پاملرنـه وكـړئ، او يـو لـه بلـه د تلقـين 
ولولې پيدا كړئ، ځکه چي دغه چـاري د بريـاليتوب ضـمانت 
باله سي. خداى تعـالى د بريـاليتوب اصـول داسـي بيـان کـړي 

 دي:

ِينَ ٱإِ�َّ  ٢لَِ� خُۡ�ٍ  �َ�ٰنَ ۡ�ِ ٱإنَِّ  ١ لۡعَۡ�ِ ٱوَ ﴿ ْ وعََمِلوُاْ  �َّ ءَامَنُوا
لَِٰ�تِٰ ٱ ِ  ل�َّ ِ  ۡ�َقِّ ٱوَتوََاصَوۡاْ ب ۡ�ِ ٱوَتوََاصَوۡاْ ب  .[سورة العصر] ﴾٣ لصَّ

په زمانه قسم چي انسان په حقيقت کي په لوى (لوى هلاکت «ژباړه: 
ايمان راوړي  او) تاوان کي دى. پرته له هغو کسانو چي (پر لوى څښتن)

او ښه عملونه کوي او يو بل ته په حق د تمسک کولو (او د خداى په 
طاعت د عمل کولو) نصيحت او (پر دې باندي) د صبر ښوونه 

 .»(سپارښتنه) کوي
مامورين هم بايد په دې خبره ښه پوه سي چي د جماعـت د  -13

نظم مراعتول او د خپـل اميـر اطاعـت او امـر منـل مـازي يـوه 
نه ده، بلکي يوه مهمه شرعي خبـره هـم ده. قـرآن  قانوني چاره

كريم د هغو خلکو د ايمان د رشتينولۍشاهدي وركړې ده چي 
ــد دي او د جماعــت كــار هغــه وخــت  د جماعــت د نظــم پابن

 پرېږدي، چي له خپل امير څخه اجازه ترلاسه كړي. 

 پاملرنه æکړÆ توګه ځانګړېخبرæ ته په  Ïغوپه جماعت کي 

ډډه وكړئ او بـې ځايـه خنـدا او مسـخرې  له ډېرو خبرو څخه •
مه کوئ. په خپل عمل او كړنه سره دا سي مه څرګنـدوئ چـي 
ــد پــه غفلــت کــي تېــروو. خپــل ډېــر وخــت د  مــوږ خپــل ژون

په ذكر او په مطالعه کي يا په پټه خوله تېركړئ. البته  أخداى



 ٧٧  تښارز تبليغ او عوت د د

 د ضروري مسائلو په هکله پوښتنه كول هيڅ پروا نه لري.
ړه له كومي وكـړئ، او لـه خـود رايـى څخـه د امير اطاعت د ز •

هيڅ وخت كار مه اخلئ. كله چي مو كومه خبره، يا مشوره يـا 
د اصلاح كوم ترتيب په ذهن كي دروګرځي، نو هغه خپل امير 
ته په ډېر ادب سره څرګند كړئ. د هغه د منلو په هکله ټينګـار 
مــه كــوئ. كــه يــې اميــر ومنــي، خــو ښــه، کــه نــه نــو د هغــه پــه 

نه عمل وکړئ. او په خپله راىه کي څه نيمګړتيا تصـور لارښوو
 كړئ. مناظرې ته هيڅ مه چمتو كېږئ.

كه بالفرض يو وخت په يوه مسئله كي د رايي اخـتلاف راسـي  •
او د جواز او نه جواز ربړه رامنځ ته سي، نو پـه دې خبـرو كـي 
ګډون مه كوئ. خو پر نورو باندي اعتراض هـم مـه كـوئ. بيـا 

ښه محقق عالم څخه د هغې پـه هکلـه پوښـتنه وروسته له يوه 
 وكړئ او د هغه د جواب سره سم کړنه وكړئ.

په مسافر وړونکې وسـيله كـي د خپـل اسـتحقاق څخـه زيـات  •
ځاى مه نيسئ. د مسافر وړونکو ادارو د قوانينـو مخالفـت مـه 
کوئ. مسافران موټر ته له راتلو څخـه مـه منـع كـوئ، بلکـي د 

امتيـا او هوسـايى د برابرولـو هڅـه امکان تر پـولي د هغـو د آر
 وكړئ.

كه د امير لخوا تاسي ته د تعليم او تعلم دنده وسپارل سي، نو  •
 په ډېره خوشالي سره يې ومنئ او په بوخت سئ.

په خبرو اترو کي د امير په خوله کي مه ورلوېږئ، كه يـو څـوك  •
څه پوښتنه وکړي، نو هغه اميـر يـا د هغـه مرسـتيال تـه چـي د 

 لپاره ټاكل سوى دى متوجه كړئ.دغه کار 

ذكر ډېـر  أتر څو كولاى سئ تل په اوداسه اوسئ او د خداى •
 ډېر كوئ.

امير په دې پوه کړئ چي تاسي د سفر لپاره څونه پيسې راوړي  •
 دي. څو هغه د دې پيسو سره سم انتظام در ته وكړئ.

كه چيري امير يو ځاى مېلمستيا قبوله كړي، نو په خوړلوكي له  •
څخه ډډه وكړئ، او د خوړو له اقسـامو څخـه هغـه بې صبرۍ

خواړه خورئ چي د خوند او کيفيت له پلوه تـر نـورو پـه ټيټـه 
 درجه کي وي او هغه په خوند سره خورئ.

د امير له اجازې پرته هيڅ مېلمستيا مه قبلوئ او مه له اجـازي  •
 پرته

د يو چا ليدو يا تفريح ته ځئ. لنډه دا چي هـر كـار چـي كـوئ  •
 خلئ.اجازه ا

له کوم مخلص پرته د بل هيچـا مېلمسـتيا مـه قبلـوئ. لـومړي  •
عذر ورته وكړئ. خو كه د دعـوت پـه نـه منلـو سـره خوابـدى 
كېدى، نو يې قبوله كړئ. خو په دې شـرائطو چـي کـوم ځـايي 
لوړپوړى چارواکى به پکښي نه وي، خـواړه بـه سـاده وي، يـو 

مــه ډول تركــاري او دال كــافي دي، د بــل هــيڅ شــي فرمــايش 
 وركوئ.

د خپلو شيانو او سـامانونو پـه اخيسـتلو او وړلـو كـي شـرم مـه  •
ــات  ــرو زي ــو ملګ ــر خپل ــي ت ــړئ چ ــښ وک ــي کوښ ــوئ. بلک ك
کاروكړئ. ترتاسي پـه كمـزوري ملګـري بانـدي بـار مـه وړئ. 
همدارنګه دمشر ملګري خـدمت د ځـان نېکمرغـي وګڼـئ. او 

 پر خپله هوسايي دملګرو هوسايي مقدمه وبولئ.

ژوند كي چي كوم نېك كارونه تر سره كيږي، پـه په جماعتي  -14
هغو كي په اخلاص سره مرسته وکړئ، او هر څه چي كـولاى 

 سئ مه يې ځني سپموئ.
د ملګرو سره ښې اړيکي ټينګي كړئ.كلـه چـي مـو د يـو چـا  -15

سره څه اختلاف را مـنځ تـه سـي، نـو بيرتـه ژر سـوله ور سـره 
. لــوى وكــړئ. او زړه مــو لــه كينــې او بغــض څخــه پــا ك كــړئ

 فرمايلي دي: أڅښتن

ْ ٱفَ ﴿ َ ٱ �َّقُوا صۡلحُِواْ ذَاتَ بيَۡنُِ�مۡۖ  �َّ
َ
 .]١[الأنفال:  ﴾وَأ

له خدايه وبېرېږئ (اختلاف او منازعه مه کوئ) او خپل منځي «ژباړه: 
 . »اړيکي سمي کړئ

د جماعت د مسـؤول د زړه لـه کـومي اطاعـت وکـړئ، او د  -16
 هغه خير غوښتونكي او ورته وفادار اوسئ.

 فرمايلي دي: ج رسول ال�ه
مسـلمانانو تــه ښـايي چــي د خپــل اميـر خبــري ومنـي. حکــم يــې «

ستاسي پر طبيعت برابر وي که نه وي. خو په دې شرط چي پـه حکـم 
ــه وي. هــو! کــه د خــداى د  ــره ن كــي د خــداى تعــالى د نافرمــانۍ خب
نافرمانۍ حکم دركړل سي، نو هغه نه بايد واورېـدل سـي او نـه ومنـل 

 رى) (بخا» سي
خپلو ملګـرو تـه بـې مطلبـه خـدمت وكـړئ او د خپـل کـوم  -17

 خدمت بدل 
 أله ملګرو څخه مه غواړئ. هر څه چي كوئ يوازي يې د خداى

د رضا لپاره کوئ.له هغه څخه د خپـل اجـر او ثـواب هيلـه وكـړئ. د 
څخــه د اجــر او ثــواب تقاضــا يــو  أخـداى تعــالى رضــا او د خــداى



 او آدابد دعوت اصول     ٨٠

كي اغېزه پيدا كوي او انسان د  داسي محرك دى چي د انسان په خبرو
ــه پســې توګــه بوخــت ســاتي.خداى ــه پرل ــاره پ ــدى  أتــل لپ تــل ژون

اوموجود دى او تل به موجود وي، نه خوب ورځي او نه يې پرېشاني 
وړي. د هغــه لــه نظــره د بنــده هــيڅ عمــل پــټ نــه دى. هغــه د خپلــو 
مخلصو بنده ګانو اجر هيڅ نه ضايع كوي. تر زحمت يې زيـات اجـر 

به هر وخـت خپـل  †ي او هيڅوك نه بې برخي كوي. انبياوووركو
 قوم ته فرمايل: 

زه له تاسي څخه د هيڅ اجر يا عوض غوښـتنه نـه كـوم زمـا اجـر «
 ».خو د رب العالمن پر ذمه دى

لِيمُ  عَ يعُ الْ مِ نَّا إِنَّكَ أَنْتَ السَّ بَّلْ مِ نَا تَقَ بَّ ابُ  رَ يْنَا إِنَّكَ أَنْتَ التَّوَّ لَ تُبْ عَ يمُ وَ حِ  الرَّ
رحم أجمعين برحمتك يا أصحابه أله وآوصلى االله تعالى على خير خلقه محمد و على 

 .الراحمين



 

 

Ï ژباړني Ñلیکنينو í 

ل کال  ١٣٨٦خوندوري کيسې (دکوچنيانو د کيسو ټولګه) په  -1
 خپره سوې ده.

ل.کال خپره  ١٣٨٨ه کړي او ښو و ني آدا ب (ژباړه) په  د زد -2
 سوې ده.

ل.کال خپـور  ١٣٨٩په اسلامي علم او ادب پسوللي ښځي په  -3
 سوى دى.

ل. کال همدغه کتاب ١٣٨٩د دعوت اصول او آداب، (ژباړه)  -4
 دى.

د کوچنيانو د لنـډو کيسـو دوولـس بېلـي بېلـي رسـالې، ژبـاړي  -5
 (ناچاپ).

 نوي که زاړه؟ (ژباړه)، (ناچاپ).  په اسلام کي د ښځي حقوق -6
 زما ژوند له کفر څخه تر اسلام پوري، ناول (ناچاپ). -7
 د کوچنيانو لپاره عبرتناکي قرآني کيسې (ناچاپ).  -8
 زما د احساساتو انځور، ادبي ټوټې ( ناچاپ). -9

 د علم د تر لاسه کولو لارښود (ناچاپ).  -10
 د ادبي صنايعو قرآني بېلګي (ناچاپ).  -11
 په زړه پوري کيسې (ناچاپ).  -12
 پښتو نثر پېژندنه (ناچاپ).  -13

